
Alexandrino Afonso Nunes

Secretária em exercício: Ex.ma Sr.ª Virgínia Ana Belo

Vice-Secretárias: Ex.ma Sr.a Bendita Moniz Magno

S U M Á R I O

Sr.ª Presidente loke sessão plenária iha tuku 9

liu minuto 14 dadeer.

Antes  Ordem  do  Dia –  Iha  intervenção

diversa  sira,  Sr.  Deputado  no  Sr.ª  Deputada  sira

levanta  questão  sira  hanesan  normalização  ba  mota

sira  ne’ebé  afeta  husi  udan  boot  hodi  facilita

comunidade sira nia movimentação;  exigência atu tau

atenção ba udan boot ne’ebé hamosu desastre natural,

estraga  infraestrutura  sira  no  iha  possibilidade  ba

hamosu moras dengue; paragem desorganizado carreta

no  motorizada  sira-nian  iha  escola  no  universidade

sira, necessidade ba intervenção instituição segurança

nian  ba  grupo  sira  ne’ebé  cria  insegurança  iha

Município Ainaro no Baucau; folin foos ne’ebé sa’e

maka’as  no  la  iha  qualidade;  gestão  ba  lixo  sira;

urgência atu selu dívida sira Ministério da Saúde nian

ba  hospital  sira  iha  estrangeiro;  congratulação  ba

membro  parlamentar  eleito  sira  no  ba  Partido

KHUNTO  nia  aniversário;  importância  atu  apoia

estabilidade governativa no produtividade iha serbisu

legislação  nian;  semáforos  ne’ebé  la  funciona  hodi

provoca desastre;  investigação  ba  construção  Uma

Naroman  ba  Povo  nia  qualidade;  congratulação  ba

liderança  feto  nian  nu’udar  Presidente  Parlamento

Nacional;  condição  estrada  sira  ne’ebé  aat;  falta

reagente  iha  Hospital  Nacional  Guido  Valadares;

necessidade  atu  facilita  processo  ba  tratamento

passaporte, Bilhete de Identidade no Certidão RDTL;

menos  medicamento  paracetamol  no  antibiótico  iha

posto saúde sira iha área rural; problema contratação

ba  funcionário  casual  sira;  consideração  ba  estatuto

Município Ataúro nian; beneficiário subsídio de idosos

no bolsa da mãe ne’ebé seidauk simu sira-nia subsídio;

trabalhador na’in-ualu iha Centro Logística Nacional

ne’ebé  seidauk  simu  salário;  importância  atu  apoia

empresária  feto  sira  ne’ebé  investe  iha  transporte

terrestre  transnacional  no  nacional;  uso  fundo

contingência ba situação imprevisto sira; importância

atu  Deputado  sira  discute  no  halo  fiscalização  ba

questão sira  ne’ebé  liga  ba  interesse  povo no nação

nian.

Iha biban ne’e, molok tama ba Ordem do Dia

nian, halo mós leitura ba Requerimento Justificação de

Faltas  no  Substituição  Temporária,  nune’e  mós  ba

Carta Aceitação Substituição Temporária ba Deputado

sira Partido CNRT nian, ne’ebé Sr.  Adérito Hugo da

Costa substitui  husi  Sr.  Marcos  Soares  Martins,  Sr.

Domingos  Lopes  Lemos  substitui  husi  Sr.  Leandro

Lobato,  Sr.  Domingos  da  Conceição  dos  Santos

substitui husi Sr.  Natalino dos Santos Nascimento no

Sr. Rogério  de  Araújo  Mendonça  substitui  husi  Sr.

Romeu Moisés.

Ordem  do  Dia  –  Anúncio  ba  distribuição

Deputado sira ba comissão especializada permanente

sira.

Tuirmai,  anúncio  membro  efetivo  na’in-lima

no  membro  suplente  na’in-lima  husi  Bancada

Parlamentar  sira  ne’ebé  halo  parte  ba  Conselho  de

Administração Parlamento Nacional nian.

Sr. Deputado no Sr.ª Deputada sira-ne’ebé halo

intervenção mak Gabriel Soares no Aliança de Araújo

(CNRT), Helena  Martins  Belo,  Mariquita  Soares  no

Antoninho Bianco  (FRETILIN),  Cedelízia  Faria  dos

Santos  no  Lúcia  Taeki  (CNRT),  António  Verdial  de

Sousa  (KHUNTO),  Saul  Amaral  (CNRT),  Cristina

Yuri  Rebelo dos  S.  Costa  (FRETILIN),  Maria

Gorumali Barreto (CNRT), Olinda Guterres no  Irene

Gonzaga Sarmento  (KHUNTO),  Óscar de Araújo no

Luís Ximenes Caldeira (CNRT), David Dias Ximenes

«Mandati»,  António  Moniz  Calau  no  Antoninho

Doutel  Sarmento  (FRETILIN),  Veneranda  E.  M.

Lemos Martins no  Carminda Carlota (CNRT),  Maria

Angélica  Rangel  da  C.  dos  Reis  (FRETILIN),

Patrocínio  Fernandes  dos  Reis  no  Maria  Rosa  da

Câmara  «Bisoi»  (CNRT),  António  da  Conceição  no

Armando dos Santos Lopes (PD), Domingos Augusto

«Deker» (CNRT),  Lídia Norberta dos Santos Martins

(FRETILIN),  Luís  Roberto  da  Silva  no  António

Verdial de Sousa (KHUNTO) no Aniceto Longuinhos

Guterres Lopes (FRETILIN). 

Sr.ª Presidente taka sessão plenária iha tuku 12

liu minuto 42 meio-dia.

Sr.ª Presidente (Maria Fernanda Lay): — Muito bom dia ba Excelência sira hotu.

Horas hatudu tuku 9 liu minuto 14 dadeer.

Ita-nia reunião  plenária de terça-feira, 4 de julho de 2023, hanesan  tuirmai: 09h00 abertura.

Período de Antes Ordem do Dia, ita iha agenda rua: declarações políticas das bancadas parlamentares,

no segundo, intervenções diversas dos Senhores Deputados. 

A seguir, período da Ordem do Dia, ita sei iha alteração para ajustar ho atividade ne'ebé em

simultânea mosu, ha'u sei hadi’a fali parte ida-ne’e.

Hodi  nune’e,  atu  hahú,  como la  iha  registo  iha-ne'ebá declarações  políticas  das  bancadas

parlamentares, ita tama kedas ba intervenções diversas dos Senhores Deputados. 

Mas, antes de fó palavras ba Senhores Deputados, ha'u la hatene se técnico do Ministro dos

Assuntos Parlamentares  iha-ne’e ka lae para toma nota.  Sr.  Ministro la mai,  mas técnicos  ha'u la

hatene iha-ne’e ka lae? Bem, ita bele compreende katak foin mak tomada de posse, possivelmente sira

sei hadi’a uma laran, maibé ha'u husu ba técnico sira iha-ne'e para regista hodi ita hato’o ba Governo

iha aspeto ida-ne’e.

Hodi nune’e husu para Sr. Deputado sira ne'ebé regista, sé mak hakarak atu halo intervenção,

halo favor.

Sr. Deputado Gabriel, faz favor.

Sr. Gabriel Soares (CNRT): — Obrigado Presidente.

Bom dia ba Sr.ª Presidente, Mesa, ba Senhor distinto e distinta Deputado sira hotu, técnico e

mídia sira tomak.

Ha'u-nia  intervenção  dadeer  ne'e,  mesmo iha-ne’e Governo foin hatuur,  e  ita-nia  Governo

ne'ebé representa mai iha assunto parlamentar, tanba kala sei halo hand over iha ministério sira, maibé

hanesan representante  povo,  atu  fó  hanoin,  fanunn filafali  de’it,  katak  iha  parte  Costa  Sul  agora

daudauk udan maka’as e halo impedimento ba transporte ba comunidade sira ne'ebé atu  ultrapassa

mota hodi bá iha fatin ne'ebé sira hela bá. Daudaun ne'e ita haree, hanesan iha parte Natarbora, parte

Dilor nian, ida-ne’e mós udan la fó fatin e mota naran saida. Iha mós informação, iha mídia ita haree,

katak iha Lospalos mós acontece udan boot, mota dificulta tebetebes labarik sira atu acesso ba escola

e balu sai  vítima. Ne'e tuir informação. Iha parte Manufahi nian mós hanesan tanba natureza mak

hanesan ne'e. 

Mesmo  membro  Governo,  tanba  sei  halo  hela  hand  over, foin  loron  ida,  maibé  hanesan

representante povo ita haree ba situação sira-ne’e, husu oinsá atu halo ação imediata tanba Governo

ne'e  continua.  IGE  (Instituto  de  Gestão  de  Equipamentos)  funciona  hela  atu  nune’e  haruka,  e

orçamento iha ano interior mós prevê,  máquina sira-ne’e funciona.  Husu para oinsá atu haree,  fó

assistência emergência ba situação sira hanesan ne'e. Natureza la’o ho ninian, maibé ita haree para

oinsá atubele salva ita-nia maluk sira husi situação ida-ne’e.

Obrigado.

Sr.ª Presidente: — Obrigado, Sr. Deputado.

Ha'u sente katak ho tempo udan, ita preocupa, iha assunto rua: ida mak desastres naturais, ida

liga ho dengue. Ne'ebe, ha'u hanoin, governantes mak muda, maibé funcionários públicos ho ne'e hotu

la muda. Ne'ebe ha'u espera katak ita toma medidas para labele hein governante sira mak atu manda,

maibé ita iha direções ne'ebé funciona, hanesan Deputado Gabriel ohin hato’o.

Muitíssimo obrigado.

Tuirmai, Sr.ª Deputada Aliança de Araújo.

Sr.ª Aliança da Con Araújo (CNRT): — Obrigada ba oportunidade.

Bom dia  ba  Ita-Boot,  Presidente  do  Parlamento  Nacional,  Vice-Presidentes,  Secretária  da

Mesa, colegas distintos e distintas Deputados, e mós ba mídia ho mós povo rona-na’in sira.

Primeiro, ha'u agradece ba Maromak tanba sei fó oportunidade ba ita, fó saúde di’ak ba ita

hotu, agradece ba Maromak, ba matebian sira, ba uma ho ahi, fatuk ho rai, e ha'u mós, depois de tinan

barak, bele filafali mai hamutuk ho colega sira iha fatin ida-ne’e, liuliu ba ha'u-nia colega sira husi

Assembleia Constituinte ho I Legislatura, ne'ebé dala barak ita bolu malu dehan veteranos, Deputados

veteranos.

Ha'u  satisfeito tebetebes  atu  mai  hela  hamutuk,  tuur  hamutuk,  ho  maluk  sira-ne’e.  Ha'u

agradece barak ba mós ita-nia Maun Boot Xanana, ho maun Secretário-Geral, Sr. Francisco Kalbuady,

ho estrutura tomak ne'ebé fó confiança mai ha'u atu hamutuk ho Partido CNRT ba oin, ne'ebé povo fó

confiança.

Sr.ª Presidente, durante loron hirak-ne'e ha'u seidauk hala’o ha'u-nia intervenção tanba ha'u sei

acompanha intervenções, provocações no seluk-seluk tan, tanba nune’e duni ha'u la kohi atu ko’alia

arbiru. Ha'u aproveita mós tempo ida-ne’e atu fó hanoin ba Sr.ª Presidente Parlamento Nacional kona-

ba ita-nia dalan sira iha Díli ne'e daudauk, liuliu sira ne'ebé besik escolas, universidades, tanba carreta

e motorizada barak para hela iha estrada ninin sira-ne’e, depois dificulta carreta sira-ne’e atu bá-mai.

Ne'ebe, ha'u hanoin, atu fó hanoin ba ministério relevante ne'e para atua tiha veículo sira-ne’e para

oinsá sira bele para iha fatin seluk, tanba ne'e bele fó acidente ba ita-nia maluk sira-ne’e. 

Ho tan informações ne'ebé ohin ha'u-nia maluk Deputado ohin fó-sai ona, katak agora iha foho

ne'ebá mós udan boot, inundações, bele estraga buat sira-ne’e hotu, ida-ne’e prioridade atu haree.

Ne'ebe, por enquanto ida-ne’e daudauk, Sr.ª Presidente. 

Obrigado barak.

Sr.ª Presidente: — Muito obrigada, Sr.ª Deputada.

Tuirmai, Sr.ª Deputada Helena Martins.

Sr.ª Helena Martins Belo (FRETILIN): — Obrigado ba oportunidade.

Bom dia ba Presidente, ba composição da Mesa, ba colega Deputado sira, ba mídia no ba povo

doben maubere no buibere.

Primeiro,  situação ne'ebé agora daudauk ne'e mosu, desastre  naturais  ne'ebé mosu ona iha

fatin-fatin, ita haree liuhosi mídia, oinsá mak assegura para ita-nia mudança de governação ne'e la’o,

maibé iha nia continuidade. Tanba ne'e mak ha'u concorda ho Presidente Parlamento katak oinsá mak

orienta duni funcionário sira iha terreno atubele halo sira-nia knaar ho eficácia, ho profissional, hodi

bele salva ita-nia comunidade no ninia sasán. 

Tuirmai,  ba iha segurança ne'ebé agora daudauk,  iha semana kotuk liubá,  começa ona iha

instabilidade, liuliu iha horisehik loron, ne'e la’ós de’it acontece iha Ainaro maibé simultaneamente

acontece mós iha Baucau. Depois de iha enterro matebian ida, sira filafali mai, de repente de’it bá tuda

ema nia uma sira ne'ebé iha dalan ninin, liuliu iha suco Seiçal, mai to’o iha Buruma, tama to’o fali iha

Tirilolo no Caibada, então situação sira-ne’e começa mosu fali ona. Nu’usá mak ita, de depois la’o

eleições, buat hotu-hotu la’o, acomoda di’ak tebetebes, ikus mai mosu fali tan situação hanesan ne'e?

Tanba ne'e mak husu oinsá atu iha instituições relevantes bele assegura segurança ida-ne’e para povo

bele hakmatek hodi halo sira-nia serviço hanesan baibain.

Tuirmai, ba iha sasán nia folin ne'ebé sa’e, aproveita mós sira hateten katak ita-nia lei ne'e

negócio livre, então ema aproveita kedas ida-ne’e hodi hasa’e preço sasán, liuliu foos ne'ebé sa’e

maka’as tebes. E quanto mais foos sira-ne’e mós foos ne'ebé qualidade la di’ak, liuliu foos ida Vitoria,

depois de sira sosa ho quantidade barak ba kios sira mós, foos ne'e la iha qualidade. Então husu ona ba

iha parte competente sira oinsá mak halo nafatin sira-nia serviço ida-ne’e ho di’ak atu assegura, tanba

atan-oan sira mai sosa ona ho ossan ne'ebé folin sa’e, e depois sasán ninia qualidade la iha tan. Tanba

ne'e mak ha'u husu atu oinsá mak ita bele assegura ita-nia comunidade nia vida hodi sira bele sente

katak seguro ba iha sira-nia moris loroloron nian.

Por enquanto ida-ne’e mak ha'u hakarak atu fó. 

Obrigada Presidente.

Sr.ª Presidente: — Tuirmai, Sr.ª Deputada Mariquita Soares.

Sr.ª Mariquita Soares (FRETILIN): — Obrigado ba oportunidade. 

Ha'u-nia  respeita  ba  distinta  Presidente  Parlamento  Nacional  no  estrutura  Mesa  tomak,

distintos Deputados, bom dia ba Ita-Boot sira hotu.

Ha'u preocupa tebes ba volume lixo no fo’er sira iha Díli laran ne'ebé aumenta husi loron ba

loron no soe lemo-lemo iha fatin público sira. Ha'u hatene katak  Decreto-Lei n.º 37/2020 kona-ba

medidas ba eliminação ba uso plástico iha território Timor-Leste no limite importação saco plástico

ne'ebé implementa daudaun, maibé la efetivo tanba lakon controlo no menos consciência iha ita-nia

comunidade.

Tuir estudo ADB (Asian Development Bank) nian, Díli de’it produz 120 to’o 200 toneladas

lixo  cada  loron,  significa  volume  lixo  continua  aumenta.  Ha'u  nota  katak  maski  fatin  lixo  nian

estabelece ona iha fatin-fatin hodi facilita comunidade sira soe lixo, no lixo hirak-ne'e balun de’it mak

transporta ba lixo-fatin Tibar, maibé barak mak ema soe iha mota, bee-dalan no rai mamuk sira ne'ebé

ikusmai bee lori tama to’o tasi laran. Ha'u preocupa kona-ba sé loos mak iha responsabilidade ba gere

lixo iha Díli laran ne'e. Será que serviço ida-ne’e tutela ba Autoridade Município Díli ka Ministério

Turismo?

Tuir aviso ne'ebé fó-sai katak horário ba soe fo’er mak tuku 6 loraik to’o tuku 7 dadeer, maibé

comunidade balu soe fo’er iha meio-dia e la iha instituição ruma mak controla ida-ne’e. Ha'u hatene

katak Governo halo ona esforço hodi estabelece infraestrutura lixo nian no hetan apoio husi setor

privado balu, maibé continua soe iha fatin sira ne'ebé la iha lixo-fatin, hanesan iha estrada protocolo

sira. Exemplo ida mak hanesan iha Igreja Becora nia oin, ne'ebé nakonu tebes ho fo’er.

Fo’er sira ne'ebé soe arbiru no la gere ho di’ak bele sai nu’udar fator ida ne'ebé afeta ba saúde

ema nian. Continua la iha gestão di’ak ba lixo hirak-ne'e sei afeta, la’ós de’it ba ema, maibé mós fó

margem  sira  ba degradação maka’as tebes.  Ha'u hanoin katak assunto gestão lixo ne'e importante

tebes atu tau iha consideração, tanba la’ós harii ka construi de’it lixo-fatin sira-ne’e, maibé importante

mós atu consciencializa ita-nia sociedade atu hatene kona-ba impacto husi uso produto sira hanesan

saco plástico no falun-sasán sira ne'ebé usa dala ida de’it no ba minuto balu de’it, depois so’e arbiru

de’it, ikusmai hafo’er no estraga ambiente ba tempo ne'ebé naruk.

Iha sorrin seluk, la’ós questão lixo de’it, maibé ha'u mós haree, preocupa ho maluk sira ne'ebé

serviço recolha lixo la  seguro tanba falta  equipamento ne'ebé bele apoia sira-nia serbisu.  Maioria

serbisu-na’in recolha lixo sira-ne'e la usa luvas no masker. Horissehik ha'u dada-lia ho serbisu-na’in

recolha lixo nian ida, nia informa katak kleur ona sira la usa luvas no masker bainhira recolha lixo ka

fo’er.

Atu  hakotu  ha'u-nia  intervenção  ida-ne’e,  ha'u  hatene  katak  ita-nia  instituição  sira  la  iha

sistema ka facilidade  atu halo  reciclagem atu  transforma lixo ba  fali  sasán hirak  ne'ebé bele  usa

filafali. Além de ne'e, ha'u mós reconhece setor privado balu hala’o daudauk ona processo recolha no

reciclagem lixo plástico ba produto seluk hanesan tijolo. Nune'e, ha'u hanoin, ita-nia Governo precisa

considera meio ida-ne’e hodi responde ba situação atual, nune’e mós antecipa ba futuro.

Ikusliu, ha'u hakarak sugere ba instituição tutela atu halo gestão ida di’ak, liuliu ba lixo no

reforça ho rigor implementação Decreto-Lei n.º  37/2020 hodi hamenos no hapara usa plástico no

embalagem iha loja no mercado sira. Ha'u husu mós atu instituição relevante sira fornece equipamento

hanesan: botas, luvas no masker ba serbisu-na’in recolha lixo nian.

Obrigado wa’in.

Sr.ª Presidente: — Obrigada, Sr.ª Deputada.

 Tuirmai, Sr. Deputado Antoninho Bianco.

Sr. Antoninho  Bianco  (FRETILIN):  —  Bom  dia  Presidente,  componente  Mesa,  maluk

Deputado sira, e bom dia mós ba Governo ne'ebé horas ne'e acompanha situação desastre natural.

Tempo ona atu halo, la tempo ona atu ko’alia barak, tanba ne'e desastre hasoru ita, e programa

importante ba Governo e Parlamento, ida-idak ho missão atu oinsá maka começa ona atende público.

Ne'ebe, ha'u hanoin, iha parte setor sul nian, ema balu, tempo ka época ko’a hare, depois dulas hare,

ikus fali  mai mota no udan tama tomak, depois bele dehan resultado ne'e sai  fali  zero hotu. Ne'e

desastres naturais, molok ita haree desastre husi mós ema ninia mak afeta ho desastres naturais ne'e ba

povo fali,  husu  para  Governo atu  oinsá  maka buka dalan  para  povo la  bele  hamlaha  iha  tempo,

situação agora. Ha'u la hatene, udan ne'e foin maka loron ida, se loron hitu, kalan hitu, acontece karik,

então saida maka bele acontece ba ita? Ne’ebe, ha'u hanoin, Presidente Parlamento ho Mesa sira no

mós comissão ne'ebé orsida atu harii karik, ida-idak fó hanoin ba Governo ne'ebé agora, lalika hanoin

programa boboot lai,  programa ki’ik sira  ne'ebé atu atende necessidade povo nian,  liuliu  hanesan

questão de insegurança ne'ebé acontece iha fatin balu ba população. E depois, insegurança, questão

defesa e segurança karik, oinsá maka polícia bele atua lailais, halo captura ba ema suspeito sira-ne’e.

E karik insegurança kona-ba ai-han, oinsá maka bele buka dalan  atubele fó proteção e oinsá

maka sustenta povo nia moris tanba povo barak halo serbisu duni, maibé natureza maka mai fali, afeta

povo nia moris e la consegue colheita, hirak ne'ebé sira iha ne'e mós udan maka aproveita hotu, mota

aproveita hotu. 

Desastre ba dalan sira ne'ebé acontece iha fatin-fatin, Same hotu, Ainaro hotu, Suai hotu, di’ak

liu, do que ita halo programa barak liu, ida-ne’e maka fó atendimento ho questão de emergência balu.

Questão programa boboot sira atu dada pipeline ka buat sira-ne’e hein lai bá, tanba ita hatene

katak tempo agora ne'e  pipeline seidauk mai,  maibé agora eletricidade mós kotu.  Parte iha Cassa

ne'ebá ne'e ai-riin boot ne'ebé dada eletricidade nian ne'e mós mota lori tiha, significa katak afeta ona,

então iha fatin atu Governo tem que tau matan, oinsá harii fali ne'e, pasti iha foho sira-ne'e acontece

hanesan ne'e, ne’ebe rai bele nakukun tan tanba eletricidade nia hun sira-ne’e mós monu hotu, ne'e

bele halo recuperação lailais. Liuliu ba dalan ne'ebé ita haree, ne'e di’ak liu Governo buka tenta atu

hadi’a para povo labele isolado, isolado iha parte zona remota sira, mas agora isolado mós iha zona

cidade sira iha município balu ne'ebé dalan ho ponte sira kotu.

Hirak-ne'e maka atu bele hato’o. Ha'u hatene katak acontece iha fatin-fatin, iha parte ida-ne’e

ita-nia dever hotu e depois husu atu Governo bele atua lailais assunto sira-ne’e, liuliu iha situação que

ita bele dehan difícil. Hein katak natureza hanorin ita. Ita rasik, egoísta sira-ne’e, labele sai egoísta, ita

líder sira atu halo oinsá maka bele fanun. Tanba ita fanun malu, ita  la bele, então natureza fanun ita.

Iha loron ida, loron rua, se loron hitu mak acontece  karik, ha'u hanoin, ita hotu bele hatene katak

afinal ita halo buat balu mak la tuir Maromak nia hakarak karik, tanba ne'e maka acontece. Gomorra

mós bele acontece iha Timor karik, Sodoma bele acontece karik, Bíblia hanorin mós ita hanesan ne'e,

ne'ebe tempo egoísta ne'e labele beibeik, e depois de natureza hanorin ita. Hein katak ita sira hamutuk

halo buat di’ak, mas halo buat aat Maromak hanorin ita através natureza mak dudu ita atu hanoin halo

reflexão ba moris ne'e.

Obrigado.

Sr.ª Presidente: — Obrigada ba disciplina tempo.

Tuirmai, Sr.ª Deputada Cedelízia dos Santos.

Sr.ª Cedelízia Faria dos Santos (CNRT): — Muito obrigada, Sr.ª Presidente, ha’u-nia bom dia

no respeita ba Ita-Boot, ba Mesa no mós Deputado sira, mídia, karik maluk rona-na’in sira ne'ebé

sintoniza hela Rádio Parlamento Nacional.

Uluknanain  ha'u  hato’o  ha’u-nia  sentido  de  solidariedade  ba  ita-nia  maluk  sira  mak  foin

daudauk ne'e sofre ba inundação, sofre ba desastre natural oioin ne'ebé mosu iha ita-nia Rain. Ha'u

espera katak ho Maromak nia graça, sira bele ultrapassa tempo difícil ida-ne’e.

Segundo,  ha'u  hakarak  foti  questão  ida,  liuliu  iha  Ministério  de  Saúde  nian  tanba  ha'u

acompanha  iha  notícia  horikalan,  diretor  ida  hatete  katak  ita  iha  dívidas  boot  ba  hospitais  iha

estrangeiro  nian,  to’o  agora  sira  la  bele  selu  dívida  sira-ne’e.  E  ha'u  acompanha  iha  portal  de

transparência, to’o ohin ne'e execução Ministério de Saúde, em total, sira foin executa de’it 45%. E se

ha'u haree fali ba aquisição de Serviços Correntes, sira mós foin mak executa de’it 23%, ne'e inclui

Obrigação.  Se la inclui Obrigações,  foin mak 22% de’it,  significa execução ki’ik  hela.  Mas,  ha'u

preocupa uitoan tanba Sr. Diretor ka cargo chefia ida iha Ministério Saúde nian hatete katak dívidas

boot, então ita preocupa, oinsá mak ita-nia maluk timoroan sira que ita acompanha beibeik, lubuk boot

ida mak bá halo tratamento iha Indonésia,  iha Malásia,  iha Singapura,  se ita-nia Governo la selu

dívida sira-ne’e, ha'u hanoin, ne'e perigo uitoan ba sira-nia vida. Tanba ita hatete katak saúde ne'e

importante ba ema nia vida, se agora, dívidas mak boot, katak la selu liu hanesan ne'e, então preocupa.

Ne'ebe, ha'u husu, maski Governo ida-ne’e foun, sira foin efetivo horisehik, maibé ha'u fiar katak ita-

nia Primeiro-Ministro, Maun Boot Kay Rala Xanana Gusmão, sei la taka matan ba buat sira-ne’e.

Ne’e ha'u fiar katak membro Governo ida ne'ebé tutela ba área ida-ne'e, halo favor ida tau atenção,

tanba lei mós sei fó dalan hela, ita bele halo  virement, karik la'ós boot liu. Iha situação ida ne'ebé

urgência hanesan agora ne'e, sira bele usa mós meio balu para bele selu tiha dívida ida-ne’e.

Então, ha'u hanoin, mak ne'e de’it, obrigada barak, ha'u espera katak tempo badak Governo

bele resolve problema ida ne'ebé ita-nia maluk sira sofre hela iha Rai ne'e.

Obrigada barak, Sr.ª Presidente, fó fali tempo.

Sr.ª Presidente: — Tuirmai, Sr.ª Deputada Lúcia Taeki.

Sr.ª Lúcia Taeki (CNRT): — Di’ak, obrigada ba tempo.

Bom dia ba Sr.ª Presidente ho componente Mesa.

Ha'u atu ko’alia uitoan kona-ba situação agora. Ita hatene katak quase horissehik, ohin loron,

udan ne'e boot tebes, e ita haree mós iha FB (Facebook), liuliu iha Suai, mota tama iha uma sira-ne’e.

E ha'u hakarak avisa de’it ba equipa task force ne'ebé estabelece tiha ona iha Ministério relevan, liuliu

Ministério Saúde, Ministério Estatal,  Ministério Interior no seluk tan ne'ebé ha'u la temi, tanbasá?

Situação hanesan ne'e, udan boot hanesan ne'e, sei acontece surto. Ita hotu hatene katak Timor-Leste

nia taxa moras ba dengue ne'e aas tebes, e liuliu iha Díli ne'e zona mean. Se loron kalan, acontece

semana ida, ita la hatene. Ho ida-ne’e mak ha'u husu ba equipa task force ne'ebé estabelece, hanesan

ohin ha'u temi, iha Ministério ida-idak, mesmo ita hatene katak horissehik ministro sira foin tama,

maibé direção iha diretor sira, sira sei iha nafatin. Ho ida-ne’e, tau atenção bá hodi serbisu agora, para

ita labele dehan surto mai mak ita hakfodak. 

E avisa mós ba Ministério Saúde, liuliu ba ai-moruk ne'ebé atu halo prevenção, abate sira,

para tau, liuliu tanba moras ne'e acontece wainhira bee nalihun, buat sira-ne'e. E ita hatene katak susuk

Aedes aegypti la’ós moris iha bee fo’er de’it, moris iha bee moos mós. Então, ita hatene katak udan

hanesan ne'e parece bee nalihun iha fatin-fatin, ho ida-ne’e mak ita tau atenção para ita hotu la bele

hakfodak, de repente iha surto ou moras ida-ne’e. E ita hotu mós hakarak contribui hotu. Ita lakohi ita

mós moras, eh ita-nia família mós moras, eh ita-nia povo moras, então ita hotu-hotu tau atenção para

ita mós hakarak halo prevenção iha ita-nia uma laran, iha ita-nia bairro, hodi contribui para labele sai

surto ba moras dengue ida-ne’e.

Ida-ne’e mak ha’u-nia intervenção. Tanba ita hatene katak situação ida-ne’e ita la hatene atu

to’o bainhira, di’ak liu ita previne do que ita moras de repente, ai-moruk dehan la iha.

Mak ne'e de’it, obrigada.

Sr.ª Presidente: — Obrigada, Sr.ª Deputada.

Tuirmai, Sr. Deputado António Verdial. Mas molok atu tira palavra, ha'u atu husu desculpa,

ohin ha'u anuncia sei iha declarações das bancadas, mas la iha, nem ida foti liman, ne'ebe, ha'u fó

tempo ba Ita-Boot. Se precisa halo duni declaração, bele halo semana oin.

Halo favor, Sr. Deputado António Verdial.

Sr. António Verdial de Sousa (KHUNTO): — Muito obrigado, Sr.ª Presidente.

Bom dia, Sr.ª Presidente e componente Mesa, bom dia ba distintas Deputadas no Deputados.

Husi fatin ida-ne’e ha'u atu corrige Mesa uitoan. Sr.ª Presidente, favor ida orienta DIPLEN

(Divisão de Apoio ao Plenário), tanba wainhira ha'u simu agenda, ha'u manda kedas mensagem katak

Partido Kmanek Haburas Unidade Nacional, amanhã, vai fazer a declaração política, mas infelizmente

ha'u la hetan oportunidade. Ne’ebe, dala ida tan, ha'u husu atu controla DIPLEN nia serbisu.

Di’ak, tuirmai ha'u halo intervenção. 

Atan ha’u, ha'u representa Bancada KHUNTO, hato’o ami-nia calorosas saudações ba cidadão

feto no mane, timoroan tomak ne'ebé barak mak hola parte iha votação foin daudauk liubá. Ita la bele

haluha katak agora daudaun ita hamutuk iha Uma Democracia ida-ne’e tanba povo Timor-Leste. Serbí

sira tem que sai ita-nia prioridade dahuluk, servi-lo deve ser a nossa primeira prioridade.

Ba daruak, ha'u representa Bancada KHUNTO hodi hato’o ami-nia parabéns ba representante

povo tomak iha Legislatura Daneen ne'ebé foin conquista cadeiras iha loron 21 fulan-maio tinan 2023

liubá. Ema hotu hetan fiar hodi sucesso, ho sucesso tebes, hala’o mandato eleitorado no agora Ita-Boot

sira representa eleitorado sira-nia mandato, no agora Ita-Boot sira representa duni sira-nia aspirações,

mehi no esperança.

Atan ha'u hato’o boas-vindas ba hotu-hotu no Bancada KHUNTO hein katak próximas sessões

no agenda legislativa sai produtiva no útil ba Nação, nune’e mós ba bem-estar povo timorense nian.

Ida-ne’e oportunidade única. Nune’e mós, ba bem-estar povo timorense, Distintos Deputados, serbí

ita-nia nação doben iha Uma Democracia ida-ne’e!

Haksolok hodi  agradece ba  Aman Maromak ho nia  bênção ne'ebé concede mai  ami,  hodi

representa filafali ami-nia eleitorado iha legislatura foun ida-ne’e.

Obrigado mós ba ami-nia Conselheiro Máximo, Bou José dos Santos Naimori Bukar, nune’e

mós ba ami-nia Presidente, Mana Armanda Berta dos Santos, no liderança executivo tomak husi ami-

nia  Partido  Kmanek  Haburas  Unidade  Nacional  Timoroan,  nune’e  mós  ami-nia  simpatizantes  no

militantes  ba  apoio  no  confiança  ne'ebé  Ita-Boot  sira  deposita  hodi  serbí  ba  daruak  iha  Uma

Democracia ka Parlamento Nacional ida-ne’e.

Ho nune’e,  ohin  mós ami  hato’o  parabéns  ba  ami-nia  partido,  Kmanek Haburas  Unidade

Nacional Timoroan, tanba ohin loron partido ninian.

Excelências distintas Deputadas no Deputados, ita-nia querido País precisa Governo ida-ne'ebé

forte no estável, ne'ebé bele fornece liderança ida eficaz.

Aplaude ba  matenek  povo  ninian,  ne'ebé  iha  vontade  ba  estabilidade,  honestidade  no

desenvolvimento iha Timor-Leste ne'ebé hamriik fali, ne'ebe buat ida hanaran corrupção, colusão no

nepotismo, tuir loloos labele iha fatin iha rai doben Timor-Leste tanba povo vota ba Timor-Leste ida-

ne'ebé unido, forte no moderno.

Partido KHUNTO lakohi  Parlamento  ida-ne'ebé monu iha dalan klaran iha ninia  mandato,

partido KHUNTO hakarak legislatura ida-ne’ebé existe no dura to’o fim nia mandato tinan lima. 

Partido  KHUNTO  mós  respeita  ba  coligação  maioritária husi  CNRT  no  PD  iha  poder

Executivo, iremos apoiar. Dala ida tan iremos apoiar, ami sei apoia, no ami sei apoia karik necessário,

atu nune’e VI Legislatura cumpre nia mandato to’o tinan lima.

Ba minoria existente, mesmo que serbisu balun iha Parlamento atura ho princípio maioritário,

ita tem que halo esforço hodi hatuur loloos direito, direito ita-nia, minoritário, ne'ebé precisa hetan

respeito iha lala’ok debate aberto, nakloke ka  terbuka, franco ka terus terang,  jujur ka adil, nune’e

mós  ho  honestidade,  kejujuran tomak  ho  objetivo  final  fó  razões  no  oferece  alternativas  ne'ebé

construtivas, precisa hetan respeito husi legislatura foun ida-ne'e. Tanto maioria no mós minoria tem

que la’o tuir mandato regimental iha Parlamento ida-ne'e, no Governo, hodi desenvolve povo ne'ebé

dinâmico, banati ba princípio hanesan ka pemerataan no oportunidade ne'ebé hanesan mós.

Parlamento  ida-ne'e  bodik  ba  povo  Timor-Leste,  no  povo  hakarak  ita-nia  kejujuran,

honestidade, responsáveis ba povo nia necessidades.

Bancada KHUNTO, ita-nia serviço hamutuk iha Uma Democracia ida-ne'e ne'ebé bele resulta

leis ne'ebé di’ak no suporta IX Governo Constitucional, atu nune’e ita-nia mandato hela ho liafuan

sucesso.

Ikusliu, povo Timor-Leste fó mandato ida mai ita ne'ebé claro tebetebes. Sira hakarak haree

Timor-Leste ida-ne'ebé vibrante, moris, dinâmico ka dinamis no próspero ka sejahtera. Sira hakarak

haree Timor-Leste ida-ne'ebé halo ema hotu nakonu ho orgulho no hetan sentimento respeito husi

comunidade internacional,  nakonu ho esperança no esperança,  povo hein resultado ne'ebé lais  no

lailais. Ita tem que hakuak oportunidade ida-ne'e no halo tuir esperança ida-ne'ebé sei aas tebes.

Tinan lima, hahú agora, ita bele hateten ho fiar an no orgulho katak ita halo tiha buat ruma ba

Rai doben Timor-Leste.

Mais uma vez, boas-vindas aos nossos novos Deputados na VI Legislatura! 

Deus abençoe o povo heroico de Timor-Leste!

Sr.ª Presidente: — Amém!

Sr.  António Verdial de Sousa (KHUNTO):  — Deus abençoe o Parlamento Nacional, Deus

abençoe a República Democrática de Timor-Leste».

Muito obrigado, Sr.ª Presidente.

Sr.ª Presidente: — Amém! Sr. Deputado, mas disciplina iha tempo.

Hamnasa husi Presidente.

Tuirmai, Sr. Deputado Saul Amaral.

Sr. Saul Salvador H. J. Amaral (CNRT): — Obrigado. 

Bom dia ba Presidente, composição da Mesa, colega Sr. Deputado sira, mídia no  rona-na’in

sira hotu.

Atu  informa  de’it  katak  colega  balun  ohin  apresenta  ona  kona-ba  desastre  natural  ne'ebé

acontece iha município Covalima horisehik.  Ha'u simu informação husi município katak acontece

udan boot no mosu inundação iha população sira-nia knua iha suco Raimea,  posto administrativo

Zumalai,  mota  boot,  ponte  mós  kotu.  Ho ida-ne'e  husu  ba  parte  rua  ne'ebé  competente,  hanesan

Ministério  das  Obras  Públicas,  atu  orienta,  e  Instituto  de  Gestão  de  Equipamento,  atu  atende  ho

urgência hodi normaliza ponte refere, tanba ida-ne'e dalan protocolo ne'ebé hotu-hotu usa liu bá-mai.

Depois, kona-ba inundação, husu ba Secretário de Estado Proteção Civil, maski foin handover,

urgentemente fó apoio ba comunidade afetado sira husi inundação refere. Estragos lubuk ida, mak

hanesan: população sira foin colheita hare, mas estraga hotu, no mós animal oan sira bee lori hotu.

Ne'e mak liga ho problema sira hanesan ne'e, husu ba Presidente Parlamento atu ita mós acelera ita-nia

estabelecimento  comissão  especializada  permanente  sira.  Karik  husi  bancada  Governo  apresenta

projeto de deliberação ruma, ita lailais fó tempo ba sira aprofunda, depois loke discussão e lalika dada

tempo para ita aprova lailais hodi estabelece comissão sira-ne'ebé iha hodi funciona para atende povo

ninia sofrimento ne'ebé acontece iha base.

Ha'u hanoin, ida-ne'e mak ha'u bele fó-hanoin e apresenta iha Plenária ida-ne'e.

Obrigado.

Sr.ª Presidente: — Tuirmai, Sr.ª Deputada Maria Barreto.

Saiu, ha'u bá kedas Sr.ª Deputada Cristina Yuri.

Sr.ª  Cristina Yuri Rebelo dos S. Costa (FRETILIN):  —  Bom dia e obrigada,  Presidente,

composição da Mesa, distinto Deputado e Deputada sira hotu.

Iha-ne’e ha'u hakarak, dala ida tan, nu'udár representante do povo iha Uma-Fukun, ha’u e ha’u

fiar hamutuk ho hirak seluk tem que aprecia ba iha ita-nia Primeiro-Ministro, tanba iha nia primeira

speech ne'ebé halo wainhira toma posse, iha-ne’ebá hatudu kedas ho compromisso Governo nian ba

iha loron atus ida ruanulu. Iha-ne’ebá mai kedan ho programa prioridade balu, ne'ebé precisa haree ba

iha futuro, no ha'u, tanba nu’udar representante povo duni, hakarak halo observação balu que  ha'u

precisa atu hato’o iha-ne’e, liuliu kona-ba assunto sira hanesan tuirmai:

Ida,  ha'u  sente  katak  ha'u-nia  Deputada  Aliança  ohin menciona  tiha  ona,  kona-ba questão

transporte terrestre nian. Ha'u hakarak acrescenta liután, liuliu kona-ba questão terrestre ninian, halai

liu ba iha semáforo ka sinais tráfegos, ne'ebé acidente quase loroloron acontece iha dalan klaran, ida-

ne'e fó impacto la di’ak no imagem la  di'ak,  liuliu iha capital Díli, tanba bainhira ita ko’alia capital

Díli,  iha  promessas  ne'ebé  Governo hato’o,  iha  120 dias,  ko’alia  kona-ba  integração  ba  ASEAN

também.  Então,  se  ita  hakarak  foca  ba  iha-ne’ebá,  se  iha  rai-laran no capital  mak buat  sira-ne’e

acontece nafatin, oinsá ita-nia imagem ba futuro? Oinsá ita bele garante katak ita-nia adesão ne'e bele

la’o ho di’ak se enquanto ita la consegue resolve ho problema ki’ikoan sira-ne'e?

Ha'u sente, segundo ponto, Deputada Marquita mós ohin hato’o tiha ona, kona-ba questão lixo.

Iha-ne’e ha'u hakarak atu ko’alia liután kona-ba gestão lixo ne'ebé durante ne'e acontece, que ita haree

katak gestão durante ida-ne'e hala’o, lixo soe iha fatin-fatin, más ita seidauk hatene iha fatin loloos,

ida que ita hatene ona mak iha Tibar. Mesmo que sem ita concentra, katak iha Tibar ne'ebá, ha'u rasik

quando la’o mak janela loke, de vez em quando sunu lixo iha-ne’ebá mak ita horon, afeta diretamente

ba ita-nia saúde. Então, ida-ne'e husu ba futuro Governo mai favor ida haree no tau-matan kona-ba

gestão ida-ne'e. La'ós atu ko’alia  kona-ba ida-ne'e de’it,  maibé tanba ita haree filafali  ba assuntos

economia  e  desenvolvimento,  tanba  ita-nia  Porto  Tibar  ne'ebé  agora  la’o  hela  e  halo  hela  nia

atividade, cria mós poluição ba iha fatin ne'ebá, mas, ao mesmo tempo ita-nia população mós moris

hela iha-ne’ebá, se ita la halo gestão ne'e ho didi’ak mak sei afeta automaticamente ba saúde ita-nia

população nian. Mas ida-ne'e ita halai liu kona-ba gestão lixo.

Agora,  segundo, ita  haree filafali  mós gestão lixo husi hospital  sira,  durante ne'e  Hospital

Nacional Guido Valadares iha sira-nia gestão rasik kona-ba lixo, mas oinsá ho ita-nia clínica privada

sira seluk  ne'ebé  la’o hela iha Timor laran, liuliu iha capital Díli,  oinsá, sira soe sira-nia lixo iha-

ne’ebé? Karik sira hakoi ou sira sunu, ou iha-ne’ebé? Ida-ne'e ita precisa tetu hotu tanba lixo ne'ebé

sira produz la hanesan ho lixo  comunitário, lixo baibain,  tanba lixo ne'ebé sira produz de vez em

quando mai kedan ho matéria química sira-ne’e, que ita precisa haree, tanba ida-ne'e assunto ne'ebé

afeta diretamente ba saúde.

Ida-ne'e de’it, Presidente.

Obrigada.

Sr.ª Presidente: — Tuirmai, Sr.ª Deputada Maria Barreto.

Sr.ª Maria Gorumali Barreto (CNRT): — Obrigada ba oportunidade. 

Bom dia ba Sr.ª Presidente no mós composição Mesa e colega distinto Deputado sira hotu no

mós ba audiência tomak ne'ebé marca presença iha Plenária ida-ne'e.

Sr.ª Presidente, ha'u iha assunto rua maka atu foti iha fatin ida-ne'e: primeiro, antes ha'u tama

ba iha assunto,  ha'u hakarak  atu dehan de’it  katak problemas  hirak ne'ebé ohin colega distinto  e

distinta Deputada sira foti, problema ne'e foti kedas iha tinan kotuk e antes eleição parlamentar, maibé

no fim la iha solução ida-ne’ebé atu responde ba iha problemas hirak ne'ebé foti iha sala Plenária ida-

ne'e. Ho nune’e mak nia impacto tama mai iha Governo foun e, Governo ida-ne'e tama, tama kedas ho

situação clima ida-ne'ebé acontece e afeta kedas, inundação iha fatin barak.

E ko’alia kona-ba dívidas mós hanesan, iha tinan kotuk ami husi Comissão F, iha tempo ne'ebá

levanta kona-ba dívidas ne'ebé Governo Timor-Leste iha ho hospital sira iha rai-li'ur ne'ebé ita halo

contrato, maibé la resolve, e ohin, ha'u-nia colega Deputada Cedelízia levanta tan assunto ida-ne'e.

Ne'ebe, ne'e la'ós buat foun, la'ós foin acontece horisehik ho ohin, maibé acontece tinan barak kedas e

foti beibeik iha Parlamento, maibé la resolve. E ha'u la hatene se dívidas ne'e mak ita la resolve, sei

aumenta barak ba iha deve Timor-Leste nian ho hospital sira-ne’ebé ita halo contrato iha li’ur, liuliu

iha Indonésia, iha Jakarta, no mós iha Malásia, Kuala Lumpur, hospital rua ne'ebé Governo Timor-

Leste halo contrato. Mas, ha'u la hatene, no fim hanesan ohin Sr.ª Deputada Cedelízia hato’o ona.

E iha ha'u-nia intervenção ko’alia kona-ba inundação, inundação ne'ebé foin acontece loron

rua liubá, até ohin loron iha posto Cailaco, liuliu iha suco Maumela, suco Purugua Cailaco, município

Bobonaro  ninian,  acontece  inundação  ne'ebé  maka'as.  Ha'u  rasik  levanta  problema ne'e  iha  tinan

kotuk, husu Governo atubele normaliza mota ne'ebé mai tetuk ho comunidade nia uma. Normaliza

ne'e mak atu resolve de’it  rai-henek ne'ebé udan maihusi foho Loelaku ninian, ne'ebé tun mai taka

hotu estrada e, quando bee mota mai ne'e estraga hotu uma comunidade nian, estraga mós animal

comunidade nian. Maibé, levanta iha tempo ne'ebá na realidade la resolve, e depois iha campanha ita

bá, situação nafatin, e iha tempo ne'ebá ami mós desconfia ona katak quando acontece udan, situação

ida-ne'e sei acontece tan fali iha posto Cailaco, liuliu iha Maumela ho Purugua. Ne'e perigo tebes! E,

na realidade horisehik acontece duni iha-ne’ebá.

Ne'ebe, husu ba Governo, maski ami hatene katak Ita-Boot sira foin tama horisehik, maibé

bele tau atenção mós ba iha situação ne'ebé agora acontece iha área rural ne'ebá.

Inundação ne'e mós acontece iha Hatu-Udo, Ainaro, no mós iha Jakarta Dua, iha área Builoko

no mós área Tamho, ne'e mós ameaças ba estrada kotu. Ne'e iha Jakarta Dua. Ha'u hanoin, ita hotu-

hotu,  quando ko’alia  Ainaro,  Jakarta  Dua ne'e  fatin  ne'ebé  conhecido  tebetebes.  Se ida-ne'e  mak

acontece rai kotu, estrada kotu, afeta tebetebes ba comunidade oinsá atubele iha acesso ba iha-ne’ebá.

Tuirmai,  ko’alia  kona-ba UKL, Uma Kbiit  Laek,  depois  teki-teki  mosu Uma Naroman ba

Povo, acontece inundação iha Ainaro, iha Same, ita haree katak wainhira rai halai, uma ne'e nakfera

de’it. Ha'u la hatene, construção uma ne'e tuir BoQ ka lae? Tanba ne'e mak ha'u husu ba Governo ida-

ne'e atubele loke investigação ba Uma Kbiit Laek ne'ebé halo, será que nia tuir processo BoQ ou

aprovisionamento? Selae, precisa loke investigação para ita haree ba uma UKL, maibé talvez la iha

qualidade.

Obrigado barak.

Sr.ª Presidente: — Tuirmai, Sr.ª Deputada Olinda Guterres. 

Sr.ª  Olinda  Guterres  (KHUNTO):  —  Bom dia  ba  Sr.ª  Presidente,  Secretárias da  Mesa,

colegas Deputados e maluk rona-na’in sira, liuliu maluk sira-ne'ebé husi suco Waioli, ne'ebé horikalan

telefone mai atu foti iha dadeer-saan ida-ne’e.

Sr.ª Presidente, ha'u rona barak husi colega sira, ha'u-nia ema sira-ne’ebé la’o bá rai dook sira-

ne’e, ha'u liga ba malae hotu, ha'u liga lakon hotu, e sira hatete mai hanesan ne’e: «Iha mundo tomak

foin primeira  vez Timor hatudu,  feto ida-ne'ebé potencial  tebetebes ba tuur  iha Mesa Parlamento

Nacional». Iha-ne’e dehan katak…

Iha Senhora Deputada ida hamanasa.

 … - Senhora, labele hamanasa lai, buat ne’ebé ha'u rona, ha'u tem que hato’o e ha'u nunca rai

balu - sorin-sorin hotu feto, mane ida de’it…

Hamanasa husi Deputado sira hotu.

... Ne’ebe ha'u iha esperança tebetebes katak ita feto mós bele. Igualdade género ne'e ita luta

ba ida-ne’e duni, - to’o ohin loron bele ita rua iha problema uitoan, mas buat ne’e problema uma laran

ninian, ha'u espera katak Ita-Boot nia matenek ne’e liu ha'u, ha'u la liu Ita-Boot - ha'u fiar katak Ita-

Boot lori Parlamento ida-ne’e sei to’o rohan.

Agora, kona-ba população suco Waioli ne'ebé horikalan telefone mai ko’alia kona-ba estrada,

estrada ida-ne'ebé uluk ha'u foti dala neen iha-ne'e, liga husi Venilale ba Waioli, to’o ikus hala’o duni,

maibé iha quilómetro sia ne’e companhia tolu mak kaer iha-ne'ebá, companhia ida kaer quilómetro

tolu-tolu,  maibé  to’o  agora  de’it  estrada sei  la  di’ak nafatin.  Tan ne’e sira  husu mai  katak:  «Iha

Parlamento, comissão ida-ne'ebé toma conta ba ida-ne’e, favor ida, ama hato’o atu nune’e bele tuun

mai halo fiscalização iha fatin ida-ne’e, tanba ami lori ami-nia produto local bá vila mós la bele».

15



04 DE JULHO DE 2023                                                                                                                                              I SÉRIE-A —  N.º 5

Segundo, sira husu tanba iha Waioli bá misa dook tebetebes, lori quilómetro sia, ema ferik-

katuas la’o ain, la’o de’it, mai rona missa iha Venilale. Tanba ne’e ha'u husu ba Governo, ha'u hatene

katak Maun Boot, Avô Nana - ha'u hanoin, nia la’ós messak, maibé Maromak mós iha nia kotuk,

natureza mós iha nia kotuk, matebian, fatuk no rai mós iha nia kotuk - ha'u hanoin, buat ne’ebé ami

hato’o sei hala’o buat sira-ne’e.

Kona-ba lixo  ninian,  ha'u  secunda tebetebes  colega Deputada  husi  FRETILIN ne'ebé  ohin

ko’alia. Maibé ha’u, único ne'ebé uluk ha'u hatete iha-ne’e dala rua, katak labele soe fo’er arbiru,

liuliu ba sira-ne'ebé iha loja boot. Karreta ida tem que bem preparado ba ida-ne’e para wainhira sira

loke sira-nia  container karik, fo’er ne’e bele soe tama ba karreta laran e bá fakar, labele hodi fali

timoroan sira-ne’e mak, coitado la’o bá la’o mai, sira bá buka osan uitoan, tem que bá ra’ut fali lixo

sira-ne’e.

E, kona-ba Hospital Guido Valadares, ha'u mós foti iha-ne’e dala rua ona kona-ba reagente.

Hospital agora ita-nia ema sira-ne’e moras aumenta ba beibeik, aumenta ba beibeik, maibé

buat ida naran reagente la iha mós la halo buat ida. Doutor bele especialista, bele oinsá mós nia la bele

halo buat ida enquanto buat ida-ne’e atu hodi koko ema la iha. Buat ne'e naran reagente. Deputada sé

mak enfermeira iha-ne'e karik sira-ne'e mak bele hatene, reagente ne’e saida. Koko ema, ko'a ema nia

na’an ka isin sira-ne'e lori bá iha-ne'ebá, buat ne'e la iha-ne'e la bele, la identifica ema nia moras,

tanba ne’e mak ha'u hato’o tan dala ida. Ne’ebe, segunda-feira e terça-feira mai dala ruma ha'u baruk

ko’alia ona, tanba durante tinan lima ne’e quase ha'u ko’alia loron-loron e ha'u sai baruk ona. Ha'u

hatene Maun-Boot, Maun Nana, ha'u hanoin, bele, Ita-Boot mós bele, saida mak povo nia hakarak,

ha'u hanoin, Ita-Boot sira mak hatene liu.

Ha'u hanoin, ida-ne’e de’it mak ha'u hato’o.

Obrigada barak.

Sr.ª Presidente: — Tuirmai, Sr.ª Deputada Irene Gonzaga Sarmento.

Sr.ª Irene Gonzaga Sarmento (KHUNTO): ― Obrigado wa’in ba tempo.

Bom dia ba Ita-Boot ho componente da Mesa, ba colega Deputado no Deputada sira hotu, la

haluha ba mídia no rona-na’in sira hotu.

Iha-ne’e ha'u iha assunto rua ne’ebé hakarak hato’o iha dadeer kmanek ida-ne’e. 

Primeiro, hakarak secunda intervenção ne’ebé mai husi Deputado Gabriel rasik, ne’ebé ohin

ko’alia kona-ba mota Lamara, ne'ebé ita hotu hatene e ha'u sempre foti beibeik iha-ne’e. Mota Lamara

ne’e kotu iha tinan 2019 até agora seidauk di’ak, no mós horisehik iha udan boot então mota ne’e tun

dificulta tebetebes ema atu hakur bá sorin. E começa kedas horisehik to’o agora ambulância ida tula

mate la bele ultrapassa tanba mota boot, que la iha duni dalan seluk para liu.

Hanesan ita hotu hatene, quando antigo Ministro das Obras Públicas, Abel Pires, mai hatete

katak orçamento iha tiha ona, maibé desenho mak tarde, ha'u husu ba Ministério relevante ba Ministro

foun ne’ebé foin toma posse, ne'ebé horisehik foin tama serviço, ha'u husu para toma atenção urgente

tanba ida-ne’e ita precisa tebes.

E depois, liga mós ho mota ki’ik ida iha Mane-Haat nian,  mota Webaliuk,  agora daudauk

estrada kotu, ne’ebe ema atu bá Natarbora ne'e a rasca uitoan. Agora daudauk sira antrian nakonu iha-

ne’ebá tanba sira la bele ultrapassa. E depois, comunidade sira husi Natarbora atu lori sira-nia ai-fuan

mai fa’an iha Díli, sira la bele liu tanba mota boot, to’o agora mota sei boot, sira agora sei antrian hela

iha-ne’ebá. Ne’ebe, se bele karik husu ba Ministério relevante atu fó hela orientação ba IGE (Instituto

de Gestão de Equipamentos), tanba IGE iha brigada ida iha hela Natarbora para sira bele mai halo

normalização, atu nune’e ita-nia ema sira bele ultrapassa mota no estrada ne'ebé kotu.

Segundo,  ko’alia  kona  mós  ba  lixo,  hakarak  secunda  mós  colega  Deputada  Cristina  ohin

ko’alia. Ha'u mós haree rasik ho matan, lixo iha Tibar, ita haree sira sunu lixo, lixo ne’e nia suar la’ós

de’it iha Tibar ona, maibé mai to’o ona iha Tasi Tolu. Ida-ne’e hatudu katak bele afeta ba ita-nia

saúde, ba ema hotu-hotu nia saúde, ne’ebe husu ba Ministério relevante favor ida bele toma atenção

sério ba ida-ne’e tanba, antes acontece ba ema nia saúde, se bele karik halo fatin ou buka fatin ida-

ne’ebé di’ak para bele tau fatin lixo, tanba ita haree agora daudauk fatin lixo iha Tibar ne'e iha loos

ita-nia comunidade sira-nia leet, ne'ebé sunu loron-loron, sempre afeta tebes ba sira-nia saúde.

Tuirmai,  hakarak  ko’alia  kona-ba  Ministério  Saúde,  kona-ba  ohin  Deputada  Lúcia  Taeki

ko’alia tiha ona, moras dengue. Agora daudauk ita haree seidauk, horisehik, horibainrua, ha'u rasik iha

hospital, ha'u haree moras dengue seidauk barak, parece ida-rua ona, maibé husu ba Ministro Saúde,

tanba agora tempo udan, tempo udan hatudu katak moras dengue mós atu mai daudauk ona. 

Se ita haree ba tinan kotuk, COVID la halo mate ema, maibé dengue rasik halo mate ema

barak tebetebes. Tanba ne'e mak husu ba Ministro relevante favor ida haree mós situação sira-ne’e ho

sério, atu toma atenção antes que moras sira-ne’e mosu.

Obrigada.

Sr.ª Presidente: — Tuirmai, Sr. Deputado Óscar de Araújo.

Sr. Óscar de Araújo (CNRT): — Obrigado, Presidente, respeito ba Ita, ba composição Mesa,

distinta e distinto Deputado sira hotu, assistência técnica sira,  jornalista sira hotu no povo doben

Timor-Leste tomak.

Iha-ne’e ha'u atu halo intervenção, maibé Deputada Maria Barreto ohin halo tiha ona, ha'u atu

secunda de’it, liuliu husu ba IGE atu halo intervenção ida rápida, tanba quase dalan lubuk ida ne’ebé

facilita ita-nia comunidade sira mak hetan erosão, rai taka, be husu atu halo intervenção ida lailais

para bele facilita movimentação transporte ne'e bele continua para ita-nia povo sira bele iha acesso

nafatin.

Ida segundo, atu nafatin secunda kona-ba Uma Kbiit Laek (UKL), mesmo que assunto ne’e iha

tempo ba kotuk capaz loos iha terreno, maibé ninia resultado mak hanesan foin daudauk ita haree

liubá, beneficiário seidauk usa tan to’o tinan desastre acontece, uma nakfera ba rua. Ha'u la hatene nia

obra início de construção ne'e halo netik estudo de viabilidade ruma hodi haree kona-ba condição ida

atu construi bá ne’e? Ou hakarak de’it dehan, «Halo de'it, o que interesse ita bele hetan apreciação

husi ita-nia comunidade sira».

Quando ida hanesan ne’e,  ita  dehan desastre,  mas uluk,  anterior  sira  bá,  quando acontece

situação ruma, dehan Governo halo planeamento la di’ak. Agora, ida hanesan ne’e ita atu dehan halo

nu’usá? Ne’ebe, haree bá ita ko’alia, mas ita haree didi’ak assunto sira-ne’e.

Ida seluk,  atu husu, liuhusi Ministro Assuntos Parlamentares, maibé la iha-ne’e, maibé atu

husu ba técnico sira, karik iha-ne’e, bele alista hela ou hakerek hela para hato’o ba Governo, liuliu ba

Ministério Justiça, atu toma atenção ida sério ba necessidade ne’ebé povo tomak agora precisa hela,

liuliu ba iha passaporte ho bilhete de identidade ne'e. Bilhete de identidade, ha'u rasik mós troca ha'u-

nia bilhete de identidade ha'u simu surat tahan, to’o agora seidauk iha ninia cartão ida original atubele

devolve fali mai para facilita iha tratamento documento ruma. Ne'ebe, husu ba Ministério atu toma

atenção sério ba ida-ne'e. 

Ba Ministério Saúde mós, tanba iha centro de saúde sira no posto de saúde sira iha foho ne’e,

paciente sira bá, depois de halo tiha tratamento, fila parece ai-moruk  paracetamol musan rua de’it,

karik ho ho amoxicilin musan rua de’it, ne’ebe, husu atu toma atenção sério ba ida-ne’e tanba ne’e

necessidade ida-ne'ebé povo precisa tebes.

Ne'ebe, ha'u hanoin, ida-ne'e de’it mak atu hato’o.

Obrigado.

Sr.ª Presidente: — Tuirmai, ha'u hanoin, ha’u taka ona inscrição ba intervenções.

Ita ba Sr. Deputada Luís Caldeira.

Sr. Luís Ximenes Caldeira (CNRT): — Obrigado.

Uluknanain agradece ba Na’i Maromak tanba ho Nia graça, ho Nia bênção ita bele tuur iha

fatin ida-ne’e. Com licença ba rai-lulik, matebian sira hotu, herói sira hotu.

Ha'u-nia intervenção primeiro iha Uma-Fukun, Uma-Lulik ida-ne’e, assunto ha'u atu foca ba

parte tolu, ida mak ohin Deputado Óscar dehan tiha ona ne’e, maibé depois ha'u sei secunda tan.

Primeiro, ha'u atu ko’alia mós kona-ba estrada direção Rulalan ba Laklubar nian ne’ebé, iha

domingo liubá ha'u bá visita família, condição estrada ne'e aat tebetebes, afeta tebes ba transporte, ba

ita-nia população iha-ne’ebá. Ne’e duni husu atu, se bele, IGE aterra netik estrada sira-ne'ebé tahu

nakonu ne’e, ne'ebé karreta bidu hela iha estrada ne’e. Se bele, ho apoio emergência ruma, aterra tiha

estrada ne'e ho rai-henek ruma para facilita nafatin ita-nia população sira.

Iha mós ponte ida besik Laklubar ne’ebá, se bele karik tau ponte emergência ida, ne'ebé bele

normaliza transporte ba iha Laklubar, selae quando udan boot mak loron rua, loron tolu, população

sira bá-mai a rasca, sira tem que hein, karreta sira la bele ultrapassa iha-ne’ebá. Ne’e duni husu ba

IGE atubele responde bá ne’ebá.

Nune’e mós ho estrada liga husi Ermera nian ba Humboe, ba Hatulia no mós ba Letefoho,

grave tebetebes, ne’e duni husu atu fó apoio mós bá iha-ne’ebá. Rai mós monu, cria desastre barak,

liuliu iha tempo campanha, militante barak ho transporte bá iha Letefoho monu tan de’it estrada ne’e

ladún di’ak. Ne’e duni husu atu Governo hand over hotu ona bele ultrapassa tiha situação ne’e.

Husu mós ba população sira iha Tasi Tolu, liuliu iha foho leten sira-ne’e, atu cuidado tanba

agora ne’e udan boot, bele cria risco ba Ita-Boot sira tanba halo uma sem condição, ne’ebe bele cria

desastre. Ne’e duni husu Ita-Boot sira atu cuidado an, cuidado família husi udan boot ne’ebé sei afeta

ba Ita-Boot sira-nia an rasik no mós família.

Liga mós ba passaporte, passaporte ne’e importante tebetebes, liuliu ba ita-nia estudante sira-

ne'ebé estuda iha rai-li’ur.  Agora daudaun sira hasoru hela problema  kona-ba passaporte, ho de’it

carimbo ne’e la garante sira atu sai husi Timor-Leste bá rai-liur. 

Nune’e mós ita-nia maluk sira-ne’ebé agora daudauk moras, balun hakarak fase raan, no mós

moras grave sira seluk ne’ebé precisa atu consulta iha rai-li'ur, maibé sira la bele bá tanba problema

ho passaporte. Ne’e tem que tau atenção, liuliu Governo tem que fó apoio ida urgente ba iha situação

ne’e, selae ita-nia maluk sira bele hasoru problema, liuliu ba maluk sira-ne’ebé atu fase raan sira-ne’e.

E depois, liga ba certidão RDTL, ha’u-nia mós hanesan de’it, certidão RDTL nia blanko ne’e

surat tahan baibain de’it, ne’ebe precisa duni atu tau atenção ba ne’ebá. Ita ukun an kleur ona, maibé

ita ho emergência hela de’it, ne’ebe precisa hadi’a duni. 

Carta de condução mós hanesan, dala hira ona nia mak temporária, temporária, temporária hela

de’it, ne’ebe precisa hadi’a atu nune’e ita-nia birokrasi no mós administração ne’e bele la’o di’ak. 

Se bele  karik cria  sistema eletrónico,  atu nune’e labele  dificulta  ita-nia  população sira-nia

hakarak atu trata documento sira-ne’e ho di’ak liután.

Mak ne’e de’it ha’u-nia intervenção.

Ba Na'i Maromak, ha’u hato’o obrigado.

Sr.ª Presidente: — Obrigado.

Tuirmai, Sr. Deputado David «Mandati».

Sr. David Dias Ximenes «Mandati» (FRETILIN): — Obrigado, Presidente, maluk Deputado

sira hotu, assistente sira.

Ha'u mós atu reforça de’it ha'u-nia maluk ne’ebé ohin ko’alia kona-ba lixo. 

Realmente  lixo  iha  Díli  ne’e  preocupante  tebes,  mas  iha  lixo  ne’e  iha  carácter  rua:  lixo

doméstico e lixo comercial. Agora, lixo rua ne’e iha ona orientação para depois tau iha fatin ne’ebé

indicado ona, maibé a falta de consciencialização, ita-nia maluk cidadão sira hotu  às vezes sei soe

arbiru e la tuir mós ordenamento e horas ne’ebé ema estabelece para depois soe lixo e recolhedor de

lixo bele bá foti. Problema ne’e iha-ne’e. 

E depois, ohin mós ita ko’alia kona-ba oinsá ita proporciona material para ema sira be recolha

lixo ne’e. Quando halo concurso ba companhia sira-ne’ebé atu recolha lixo, companhia sira-ne’e mak

iha concurso ne’e tem que mós mosu ona sira-nia condições ne’ebé bele fó ba sira a facilidade de

recolha de lixo, la’ós fali instituição estatal mak atu fó fali.

Terceiro, buat ida be lixo ne’e tama mós iha questão de lei e ordem. Iha decisões governativas

para depois la bele soe lixo arbiru de’it, maibé quando soe lixo arbiru nafatin, tem que ser sancionado.

La iha sanção, ema sei soe nafatin. Então, iha-ne’e tem que iha articulação iha instituição de gestão de

lixos iha Díli laran ho polícia, porque polícia mak garante lei e ordem. Ordem ne’e sei mosu depois da

existência de lei. Quando la iha lei, ordem de’it, ne’e ita monu ona iha erro seluk tan. Ida-ne’e mak

ha'u hakarak hato’o.

Ho mós ita ko’alia kona-ba regularização do leito das ribeiras, tanba ohin loron mós ita ko’alia

kona-ba inundações iha fatin hotu-hotu e tudo mais, inundação sira-ne’e la’ós udan de’it mak fó, às

vezes udan halo com que mota boot e mota tama ita-nia vila sira-ne’e. Tanba saida? Tan a falta de

regularização de mota sira.

Ohin ita-nia maluk sira mós dehan katak ida-ne’e ko’alia beibeik de’it ona, e iha-ne’e ha'u mós

kleur ona, kleur tebes duni ha'u ko’alia kona-ba regularização das ribeiras, para evita danos futuros.

Tan saida mak ita ko’alia kona-ba regularização sira-ne’e? Tanba, quando mota boot, mota ne’e mak

halo com que bee tama ita-nia vila sira-ne’e, ita-nia vivenda sira-ne’e, tanba ne’e mak ita sempre

ko’alia kona-ba buat ida regularização mota sira-ne’e.

Agora, ida tan fali, ohin mós ita ko’alia kona-ba uma UKL ne’ebé monu iha Ainaro ne’ebá, atu

dehan de’it hanesan ne’e: uma UKL sira-ne’e halo, sé mak identifica fatin bá atu halo uma sira-ne’e

geralmente Chefe Suco sira. Agora, Ainaro-oan ruma iha-ne’e karik bá husu to’ok Chefe Suco ne’e

oinsá mak nia halo iha-ne’ebá. Às vezes ita condena ida, mas o tiro sai pela culatra. Ida-ne’e mak ita

ta'uk.

Agora, ida tan fali mós ohin ita ko’alia kona-ba lei e ordem. Ordem ne’e saida? Disposições

organizadas onde possamos colocar as coisas no seu devido lugar. Lixo, às vezes, ita la coloca iha nia

fatin, então, sé mak bele obriga? Ema be garante lei e ordem ne’e.

 Ida-ne’e mak ha'u hakarak hato’o ba maluk sira hotu. 

Embora ita-nia Ministro be vincula ba questão sira-ne’e la iha-ne’e, mas ha'u hein katak ida-

ne’e bele to’o iha ita-nia Governo agora.

Muito obrigado, Presidente.

Sr.ª Presidente: — Obrigado.

Tuirmai, Sr. Deputado António Calau.

Sr. António Moniz Calau (FRETILIN): — Obrigado ba oportunidade.

Ha’u-nia  respeito ba S. Ex.ª Presidente do Parlamento Nacional,  composição Mesa,  colega

distinto Deputado e Deputada sira, povo maubere, rona-na’in, haree-na’in iha-ne’ebé de’it imi iha bá,

bom dia.

Primeiro, hanesan Deputado foun, sente preocupa uitoan kona-ba  ami-nia presença iha-ne’e.

Loloos Regimento ha'u lê tiha ona, maibé la cita iha-ne’ebá katak Deputado foun ne’e pelo menos

introduz ami-nia an, atu nune’e ami bele familiariza ho ambiente foun ne'ebé ami foin mai.

Ha'u  propõe,  ha’u-nia  sugestão,  se  bele,  tau  mós  iha  Regimento  ita-nia  atu  aban-bainrua

Deputado foun sira  hanesan ami sira  foin mai  ne’e bele  introduz  ami-nia an para hotu-hotu bele

hatene, ami mai husi ne’ebé, ami hela iha-ne’ebé. Pelo menos ida-ne’e.

Segundo, hakarak fó apreciação ba Excelência Presidente Parlamento Nacional, ne'ebé hasai

ona statement katak la iha política balas dendam. Parabéns! Ida-ne’e mak ita hotu nia hakarak e povo

Timor-Leste tomak hakarak.

Ha'u simu telefonema ida husi ita-nia funcionário sira husi ministério lubuk ida, ne’ebé horas

ne’e daudauk hetan hela desvalorização, katak iha grupo ida, organizado, começa tama ba halo atos

ne’ebé loloos la bele  mosu iha instituição  pública sira.  Bá duni-sai ita-nia funcionário casual sira

ne’ebé hetan contrato iha VIII Governo Constitucional. Liga ba statement Sua Excelência Presidente

Parlamento nian, bele lori mós ambiente ida-ne’e bá iha ministério sira, tanba sira mós timoroan. Bele

hapara sira, maibé hapara ho digno, hapara ho consideração.

Tuir fali, ha'u secunda camarada Mandati nian katak Uma Naroman ba Povo, UKL ne’e, loos

duni iha uma ida-rua maka ita haree natureza sobu, maibé nia natureza atu harii uma UKL ne’e ba

duni iha fatin ne’ebé identifica katak ida-ne’e ita-nia inan aman sira-ne’ebé merece atu hetan uma

ne’e, nia rai mak ida-ne’e, então ita labele ba halo iha fatin seluk, ne’ebé dook husi nia hela fatin.

Terceiro, atu hato’o de’it katak gestão lixo iha Díli laran, sim, ha'u ema ne’ebé foin sai husi

município de Díli, e esforço tomak ne’ebé Governo sira dahuluk hala’o mai to’o iha VIII Governo

Constitucional  hala’o,  enfrenta  situação  ida  mak  hanesan,  liuliu  kona-ba  consciência  husi  ita-nia

comunidade, ita-nia povo sira, cidadão sira hela iha município Díli. Por exemplo, plastik, AQUA, ne’e

la’ós lixo ne’ebé natureza nian, maibé ne’e husi hahalok ita ema nian. Então, ita hotu hamutuk oinsá

atu ajuda autoridade município Díli sai husi situação ida-ne’e, bolu atenção ba ita-nia cidadão sira-

ne’ebé ita hotu hela iha município Díli atu fó ita-nia contribuição tuir saida mak ita bele halo.

Ikusliu, liga ba Maun Xanana, S. Ex.ª Primeiro-Ministro, nia discurso liubá katak atu anula

município Ataúro, preocupação ida-ne’e ha'u simu telefonema começa horisehik e ohin dadeer-saan

mós ha'u simu, katak neste momento comunidade município Ataúro contente ho existência município

Ataúro nian. Ita halo ona investimento lubuk ida iha-ne’ebá, e, se ita anula ka ita retira município

Ataúro, significa katak ita fila ba kotuk. 

E, ha'u propõe ba S. Ex.ª Presidente Parlamento Nacional, ita halo consulta ida ba Oe-Cusse ho

Ataúro antes IX Governo Constitucional atu implementa plano ida-ne’e.

Obrigado.

Sr.ª Presidente: — Tuirmai, Sr. Deputado Antoninho Sarmento.

Sr. Antoninho Doutel Sarmento (FRETILIN): — Obrigado ba tempo.

Ha’u-nia respeito ba Presidente Parlamento Nacional no componente Mesa, belun Deputado

sira hotu iha fatin ida-ne’e, ba mídia, ba povo maubere tomak, bom dia.

Ha'u iha-ne’e atu hato’o assunto importante tolu, katak inundações ne’ebé acontece ho udan

boot prejudica tebes iha costa sul. 

Hanesan horisehik colega Deputado Patrocínio levanta, iha Same ponte kotu, além disso, ne’e

prejudica ita-nia  paciente  sira  atu lori  mai  ka halo transferência  ba Maubise la bele  liu.  Ne’e sai

preocupação ida atu oinsá mak ita bele haree, bele recomenda ba saúde atu halo facilitação ida-ne’ebé

integrada para bele ajuda ita-nia paciente sira.

Segundo, telefone husi Alas, katak ita-nia gabião sira, retentor sira-ne’ebé halo iha mota sira-

ne’e quase naksobu hotu, prejudica, estraga maka’as ita-nia to’os, agricultor sira-nia to’os, animal sira

iha fatin ne’ebá.

Terceiro, sira haruka tan ba ita katak horas ne’e daudaun eletricidade riin sira ba Alas vila ne’e

monu hotu no provoca ahi mate durante 24 horas. Se la iha equipa técnica ministério balun iha-ne’e,

espera iha-ne’e bele escreve assunto sira-ne’e hotu para ita bele informa atubele fó atuação ba situação

sira hanesan ne’e.

E mós hanoin katak se Comissão Parlamentar sira-ne’e existe ona, ita tenta possível para halo

agenda atu continua halo atividade sira ba kraik, para haree diretamente atividade sira-ne’ebé povo

rasik hasoru iha base ne’ebá. E iha Sarin, iha aldeia ida iha uma-kain lima, escola no mós sede aldeia

quase ho mota la to’o 50 metros husi fatin sira-ne’e, ameaçado tebes. Tanba ne’e mak ita tenta para

oinsá maka atu alerta ida-ne’e. Proteção civil iha, autoridade sira iha nível município iha, maibé oinsá

ho  Governo,  ministério  sira-ne'ebé iha  competência  ba  assunto  sira-ne’e  atubele alerta  cedo  ba

situação ida-ne’e. Ha'u hanoin, natureza ita la fó sala ba malu, ita la mai iha-ne’e atu halo saida, maibé

ita buka oinsá mak atu fó atuação ida-ne’ebé urgente ba situação sira hanesan ne’e.

Obrigado.

Sr.ª Presidente: — Tuirmai Sr.ª Deputada Veneranda Lemos.

Sr.ª Veneranda E. M. Lemos Martins (CNRT): — Obrigada ba oportunidade.

Bom dia ba Sr.ª Presidente, composição da Mesa, caro colega distinta e distinto Deputado sira

hotu, mídia no povo doben rona-na'in.

Ha'u atu dehan hanesan ne’e: iha  início ita-nia plenário hahú, ha'u rona beibeik  música ida

dehan «Sr.ª Presidente sei la lori ambiente balas dendam», loos, aprecia! Contente tebetebes rona ida-

ne’e. Maibé, hanesan humano, karik Deputado foun sira la hatene, la acompanha ambiente legislatura

ida foin mak liu loron hirak liubá, katak afeta tebes ba ita-nia fuan. 

Ha'u  refere  ba  ha’u-nia  an  rasik.  Tratamento  saida  mak  Sr.  Deputado  ida  lidera  Mesa

Parlamento halo ba ha'u, ha'u lakohi conta. Mas, tanba ha'u rona filafali  música antiga ida-ne’e mak

halo ha'u mós hakarak atu ko’alia. Ne'ebe, hanesan ita ema ne'e, ita halo ba ema, ita la hanoin, ita la

hatene katak mundo ne'e, mundo ida hanesan roda ida kabuar ne'e, sempre dulas. Ita hanoin katak ita

tuur iha leten ne'e ita bele halo permanente ba ema hotu-hotu. Maibé pronto, ha'u reflete filafali de'it

saida mak liu tiha ona, ne'ebe fuan moras ne'e seidauk liu ida, amá!

Ha'u tama ba  intervenção,  Sr.ª  Presidente  Parlamento,  katak  ha'u  foti  questão ida-ne'e  iha

kedas 2022, kona-ba assunto subsídio idosos ninian no bolsa da mãe. Ha'u sei iha ha'u-nia livro oan

ida iha-ne'e  hodi  hakerek assunto sira ne'ebé ha'u foti,  iha dia  19 de setembro de 2022,  kona-ba

assunto idosos no bolsa da mãe. 

Ha'u la  hatene,  se representante  do Governo nian laiha,  ita  bele  foti  nafatin  assunto hirak

nune'e ka lae, maibé tanba iha ona oportunidade, ha'u sei liga de'it ba assunto ne'e, liga ba portadores

subsídio ninian iha município Baucau, ne'ebé portador sira-ne'e seidauk simu sira-nia direito subsídio

idosos no bolsa da mãe iha kedas tinan 2020. Ha'u foti iha tinan 2022, mas até a data seidauk iha

andamento,  tanba  ne'e  husu  ba  iha  Governo  foun,  ba  Ministério  relevante  atu  tau  atenção,  ba

orçamento ne'ebé sei mai karik, halo favor foti filafali, identificação ka halo investigação ruma tanba

saida mak subsídio ba idoso no bolsa da mãe ida-ne'e portador sira seidauk simu.

Segundo, ha'u mós foti questão ida kona-ba trabalhador na’in-ualu, ne'ebé iha Governo liubá

ne'e Diretor-Geral ida husi CLN halo contrato ba sira, hodi serviço iha projeto ida Cesta Básica ninian,

to’o agora sira seidauk simu sira-nia direito. 

Questão ida-ne'e, ha'u foti iha 2022, iha fulan abril, katak sira halo tiha sira-nia serviço iha

tinan 2021 até abril 2022, sira seidauk simu sira-nia direito e, to’o ohin loron sira nafatin abandonado

e sira sente discriminado tanba Governo la… Ita dehan karik Governo anterior ne'e deve hela sira to’o

agora seidauk selu.  Osan la boot,  osan ema ida loron ida simu de'it  10 dólares e sira-nia serviço

durante semana rua. Ema na’in-ualu ne'e ninia direito até agora seidauk resolve, ne'ebe ha'u husu ba

Mesa Parlamento Nacional atubele reencaminha questão sira-ne'ebé desde ohin dadeer-saan to’o horas

ida-ne'e Deputado sira levanta, liuliu kona-ba assuntos sociais ninian ne’ebé afeta ba ema diretamente.

Muito obrigada.

Sr.ª Presidente: — Tuirmai, Sr.ª Deputada Carminda Carlota. 

Sr.ª  Carminda Carlota (CNRT): — Bom dia ba Presidente no ba composição da Mesa no

bom ida mós ba Deputado e Deputada sira, no mós ba jornalista tomak no povo doben Timor.

Ha'u, hanesan Deputada foun, desculpa, atu hato'o uitoan kona-ba problema husi Município

Bobonaro, e liuliu husi posto Lolotoe. Iha-ne'eba, horisehik iha estrada husi suco Julo kotu total, afeta

tebetebes ba iha suco haat, hanesan Deudet, Guda, Opá ho Lupal. iha-ne'ebá povo sira la bele ba

Maliana hodi fa’an sira-nia produto.

Segundo, hanesan feto ne'ebé ita-nia maluk, povo tomak, fó fiar hodi mai tuur iha-ne'e, ha'u

atu hato'o uitoan mós problema kona-ba ita-nia investimento feto empresária timoroan sira-nian. 

Iha tinan rua liubá, ita-nia Presidente,  Ramos Horta,  ho Presidente Indonésia,  haree ita-nia

Ministro na’in-rua assina kona-ba  transportasi husi Kupang-Díli  e Díli-Kupang, então ita-nia feto

empresária timoroan sira, 22 pessoas, investe osan uitoan-uitoan hamutuk, balu ita bele dehan katak

sira foti de'it ema nia osan hodi ba investe e até agora sira sosa ona  bus rua hodi rai hela iha-ne'e,

maibé só bus ida de'it mak halai Kupang-Díli e Díli-Kupang. To’o agora husi Indonésia nian bele ona

halai  husi  Atambua  ba  Oe-Cusse  e  Oe-Cusse  mai  Atambua,  e  Timor  nian,  sira  tenta  ko'alia  ho

Ministério  Transportasi para  halai  husi  Díli  ba  Oe-Cusse  e  Oe-Cusse  mai  Díli,  até  agora  laiha

resultado. Então, hanesan feto maluk ne'ebé sira fó fiar mai tuur iha-ne'e, atu ko'alia uitoan kona-ba

problema ida-ne'e. Se bele, Ministério Transportasi bele fó netik oportunidade para sira mós bele halai

ba Oe-Cusse, tanba to’o agora bus ne'e ida para hela de'it e la halai. Ida-ne'e afeta tebetebes ba ita-nia

feto maluk ne'ebé investe, hanesan ohin ha'u dehan, balun tenta atu investe maske sira foti ema nia

osan, maibé to’o agora sira hetan dificuldades boot tebetebes. Sira tenta hatete mai ha'u hodi nune'e

ha'u hato'o netik ida-ne'e, se bele karik ministério ne’ebé competente bele foti problema ida-ne'e e

ajuda netik ita-nia feto maluk sira-ne'e, para ko'alia ho Indonésia ita-nia bus ne'e bele halai husi Díli

ba Oe-Cusse. 

Obrigada, Presidente.

Sr.ª Presidente: — Tuirmai, Sr.ª Deputada Maria Angélica. 

Sr.ª Maria Angélica Rangel da C. dos Reis (FRETILIN): — Muito obrigada, Sr.ª Presidente,

composição da Mesa, Sr. Distinto Deputado sira hotu. 

Relaciona  ho  questão  sira  ne'ebé  ohin  Sr.  Deputado sira  foti,  ida-ne'e  mak questão  social

ne'ebé ita-nia país ida-ne'e hasoru. 

Ko'alia kona-ba orçamento ba saúde, ko'alia kona-ba orçamento ne'ebé VIII Governo gere,

ha'u  hanoin,  Parlamento  Nacional  halo aprovação orçamento  2 bilhões  de  dólares,  ne'ebé tau iha

Administração Central 1.9 bilhões de dólares, ohin ita simu ofício ida mai husi ex-Primeiro-Ministro

ou Primeiro-Ministro cessante, General Taur Matan Ruak, fó informação mai katak halo levantamento

husi Fundo Petrolífero ne'e la excede Rendimento Sustentável Estimado, ne'ebe tuir  lei  ne'ebé ita

aprova, Lei Orçamento Geral do Estado. Maibé, questão social sira-ne'ebé ohin Sr. Deputado sira foti

kona-ba saúde nian, ita hatene katak foin daudauk, iha 2023, ita mós halo alteração ba iha orçamento

ida-ne'e, então ita halo alocação ba iha orçamento ba saúde nian hamutuk 56.7 milhões de dólares,

ne'ebé tau mós ba iha questões saúde nian ne'ebé atu halo medicamento ba fora do país hamutuk 6

milhões de dólares. Maibé, ita hatene katak necessidade ne'ebé ita-nia população ka ita-nia povo ne'e

hetan la atinge ho osan ne'ebé ita coloca iha-ne'ebá, 6 milhões, tanba ultrapassa husi necessidades

ne'ebé ita iha tanba condições infraestrutura no condições atu halo tratamento dentro do país ne'e ita la

bele fó atende máximo ba ita-nia população ka ba ita-nia povo tomak. Tanba ne'e mak, ha'u hanoin, IX

Governo ne'ebé foin daudauk tomak posse, ou Ministra da Saúde ne'ebé foin daudauk simu nia knaar

hanesan Ministra da Saúde, karik ohin dehan iha dívidas não financeira ne'ebé iha, atu recorre mós ba

iha  orçamento  contingência  ne'ebé  Parlamento  Nacional  aprova,  62  milhões  de  dólares,  katak

contingência nia caráter  ne'e atu tau ba situação imprevista sira nação nian hanesan, ida mak ohin,

saúde, hanesan mós ida mak ohin dehan katak ita hetan calamidade, uma naksobu, kona-ba saida mak

ita haree hanesan iha media social, informação sira husi Deputado sira ohin foti kona-ba Uma Kbiit

Laek ne'ebé nakfera iha Ainaro. 

Ha'u hanoin katak ohin iha colega balu ko'alia kona-ba estudo de viabilidade kona-ba uma,

buat  ida  questão natureza  ita  la  bele  tahan ida  atu dehan katak atu nakfera.  Tanbasá ha'u  ko'alia

nune'e?  Tanba  estudos  de  viabilidade  técnica,  estudos  de  viabilidade  económica,  estudos  de

viabilidade financeira ne'ebé halo ba estrada  jalan tol, ne'e mós sei nakfera, sei naksobu, fará mais

uma Kbiit Laek ida ho 15 mil ka 17 mil ne'e, tanba iha decreto lei ne'e fó dalan ba ita-nia povo sira

rasik atu hili fatin ne'ebé sira hakarak halo uma. Karik sira hakarak halo iha-ne'e, Governo mós labele

tau dehan katak labele halo iha-ne'e tanba condições estrada rai ne'ebé la seguro atu halo uma. Ida-ne'e

mak questão. Maibé, ha'u hanoin katak Governo ida-ne'e ho compromisso boot atu halo mudança ba

rai ida-ne'e,  tanba ne'e mak ha'u hanoin katak questão sira ne'ebé Sr. Deputado sira foti,  kona-ba

estadas ne'ebé la di'ak, kona-ba uma ne'ebé la di’ak, ha'u hanoin, ita tau hamutuk bá, atu nune'e fó

contribuição, tanba FRETILIN ko'alia nia posição iha-ne'e halo menção ba artigo 70.º Constituição da

República Democrática de Timor-Leste, katak  FRETILIN tem que ko'alia  duni  tanba nia  posiçao

hanesan oposição iha Parlamento Nacional. Oposição iha país democrático ne’e tem que lian maka’as

duni atu nune'e fó hanoin ba Governo, maibé triste tebes quando Governo ida-ne'e sa’e atu halo de’it

ódio e vingança ba malu …

Deputado sira husi bancada Governo nian hakilar huuuuuuuuuu

… Com todo o respeito, ha'u husu ba Sr. Deputado sira ne'ebé husi bancada Governo, ami

ko'alia tanba Constituição da República, halo menção ba artigo 70.º, fó poder ba ami. 

Ohin ko'alia kona-ba laran-moras, ko'alia kona-ba questões ódio malu, iha ema barak ne'ebé fó

vida ba rai ida-ne'e laran moras to’o agora mós la resolvido. Tanba ne'e mak ita-nia laran ida moras

ne'e, hanesan timoroan, ita lalika hanoin katak tem que fó balas malu, hanesan ita dehan katak ódio

vingança ida-ne'e tem que halo ba malu. Se ida-ne'e mak ita kuda, ita-nia rai ne'e sei laiha mudança, se

ida-ne'e mak ita kuda, ita-nia rai ne'e sei la bá oin tanba rai ida-ne'e hetan vítima barak hodi ba ukun

rasik an ida-ne'e. 

Deputado balu hamanasa.

Ita-Boot sira bele hamanasa tanba Ita-Boot sira la sente fitar ba rai ida-ne'e, Ita-Boot sira la

sente kanek ba rai ida-ne'e, bele hamanasa, bele hamanasa! Maibé ha'u hakarak ko'alia verdade tanba

ha'u  ko'alia  ha'u  halo  menção  ba  iha  artigo  70.º  Constituição  da  República,  ha'u  hanesan  ema

oposição. 

E, ohin ha'u la ko'alia aat ema, ha'u ko'alia kona-ba orçamento ne'ebé prevê. Se orçamento

ohin dehan katak laiha, ita recorre ba orçamento ne'ebé tau iha Fundo de Contingência, ne'ebé atu

responde necessidade ne'ebé iha ita-nia Rai ida-ne'e, hanesan calamidade, hanesan saúde ne'ebé iha. 

Ha'u iha-ne'e tinan 10 ona, questão ida pagamento saúde ba iha fora do país ne'e problema até

agora.  Ha'u la  hatene nia  fukun ne'e  saida,  mai  ita  hamutuk,  hanesan FRETILIN nia lian dehan:

«Hamutuk mak ita bele», labele fiar an de'it. 

Muito obrigada.

Sr.ª Presidente: — Ha'u husu dala ida tan, calma, Srs. Deputados! 

Molok atu bá oin, sei iha ponto de ordem rua. Sei falta de'it Deputado na’in-rua, Sr. Armando

Lopes ho Sr. Deputado Deker. Mas sei iha ponto de ordem ha'u atu fó uluk. 

Ha'u husu ba Sr. Deputado sira, ita precisa estabilidade serviço iha Plenária laran, ne'ebe ha'u

husu, ho respeito tomak ba Excelências Sr.as e Srs. Deputados, calma! Ita hakilar malu la resolve

problema. 

Ohin iha atividade lubuk ida precisa ita-nia atenção. No final ha'u sei hato'o overview ida para

ita hotu merenungkan. 

Ponto de ordem do primeiro ha'u sei fó ba iha Deputado Patrocínio Fernandes.

Um minuto!

Sr. Patrocínio Fernandes dos Reis (CNRT): — Obrigado.

Bom dia ba Presidente do Parlamento, Mesa tomak, distinto e distinta Deputado sira hotu,

público tomak.

Atu dehan de'it katak cedo liu karik ita dehan Governo ida-ne'e atu bá fó ódio, vingança, tanba

ohin mak foin Governo ida-ne'e atu bele hala’o nia serviço. Ha'u hanoin, ne'e cedo demais karik atu

bele halo ida-ne'e. 

Ami mós,  pelo menos,  la  kleur,  mas tinan tolu nu'udar oposição iha Parlamento Nacional

hatene uitoan kona-ba lala’ok oposição nian, halo nu'usá mak oposição ida construtiva no halo nu'usá

mak oposição ida la construtiva. Ita aprende uitoan, tinan tolu de'it, mas aprende uitoan mós ho ida-

ne'e. Ne'ebe, ha'u hanoin, atu husu mós ba Mesa, tanba ita Governo foin mak loron ida rua halo hela

naransá, karik ami sugere para ita limita uitoan intervenções Deputado sira-nian ne'e, depois provoca

situação ida ladún saudável iha Parlamento Nacional ho intervenção sira-ne'ebé, ita hanoin, Governo

ida foin mak ohin hahú sira-nia serviço, karik ita lufulafu ho buat sira hotu ne'ebé naransá. Ne'ebe,

ami hanoin, ida-ne’e. Mas, atu dehan de'it katak funu ba Timor ukun an ne'e povo Timor-Leste mak

funu ba Timor ukun an, ne'ebe ida-ne'e atu tau ba ita hotu-hotu, lalika mai atu requere malu iha-ne'e se

mak funu no se mak la funu! Bá requere iha Conselho de Combatentes da Libertação Nacional ne'ebá

para depois bele regista atu tau ba 24 ka 25, mas iha-ne'e atu discute ba assunto povo ninian.

Obrigado.

Sr.ª Presidente: — Iha tan ida de’it ponto de ordem, Deputada «Bisoi». 

Sr.ª Maria Rosa da Câmara «Bisoi» (CNRT): — Obrigada, Presidente. 

Bom dia ba ita hotu.

Saida mak Deputado Patrocínio ko’alia, ha'u mós atu ko’alia duni ida-ne’e, la sees husi ida-

ne’e duni.

Oposição ida uluk ne’e aat, oposição ida agora ne’e mak di’ak. Aat ne’e tanba saida? Foti

liman la fó tempo, ko’alia daudaun taka ahi, halo proposta bá indefere. Buat hotu ne’e oposição ida

uluk ne’e aat duni, ida agora ne’e exige nia an atu di’ak. Ida-ne’e mak uluk halo, ida agora halo ne’e

chama atenção mai dehan katak ida uluk aat, ne’ebe agora ida ikus ne’e tem que di’ak fali, ne’e to?

Lae, la halo hanesan ne’e ida! La balas dendam, maibé tem que halo. Se Presidente la taka iha leten,

ha'u taka iha kraik, se for possível. Mas, se labele, ita hotu-hotu dehan labele. Se bele, ita hotu halo.

Kona-ba Combatentes da Libertação, mana Nina, lalika ko’alia ida-ne’e! Nina, Iha-ne’ebá mós

halo funu, iha-ne’e mós halo funu. Hakarak atu funu foun ka? Funu tuan ita halo hotu tiha ona. 

Obrigada barak.

Sr.ª Presidente: — Tanba bancadas, ne’ebe Deputada Cedelízia, ha'u hanoin, hanesan. 

Ha'u fó fali ba, ponto de ordem, Sr. Deputado António da Conceição, tanba ita se iha na’in-rua

de’it.

Sr. António da Conceição «Kalohan» (PD): — Muito obrigado, Sr.ª Presidente.

Bom dia ba Sr.ª Presidente, bom dia mós ba líder bancada sira hotu.

Ha'u hanoin, intervenção sira hotu ne'ebé halo ne’e iha situação ida-ne'ebé iha início, maibé

mós ho reclamação oioin e depois expressões de sentimentos pessoais ninian.

Ita hotu iha-ne’e dehan atu representa povo, ita la’ós atu representa ita-nia an, representa de’it

ita-nia emoção pessoal sira, ne’ebe ha'u, hanesan Presidente da Bancada do Partido Democrático e

hanesan mós membro da coligação, husu atu ita hotu-hotu hanoin povo nia sofrimento. Husik ita-nia

sentimento individual sira ba kotuk, buka nafatin atu hateke ba oin. Expressões de sentimento apenas

atu hamosu nafatin ita-nia emoção pessoal, e la’ós atu halo sasán ne'ebé ita atu hanoin ba ita-nia povo.

Tanba ne’e ha'u husu, favor ida ita ko’alia povo nia interesse, hasees ita-nia interesse!

Obrigado.

Sr.ª Presidente: — Muito obrigado, ha'u fó tan dala ida de’it ba Sr.ª Deputada Maria Angélica,

e ha'u taka ba ponto de ordem. 

Por favor, ita iha serviço barak. Ha'u husu desculpa, Sr. Deputado David, Sr. Deputado tuur

iha kotuk ne’ebá, ha'u husu desculpa! Tanba foun ha'u seidauk haree iha-ne’e, ha'u sei la fó tan ponto

de ordem tanba ita responde malu la resolve problemas. Por favor, mãos à obra! Atu oposição ka do

Governo, vamos de mão à obra! Ha'u sei la fó tan tanba sei iha Deputado na’in-rua inscritos e ha'u fó

ponto de ordem um minuto ba Sr.ª Deputada Maria Angélica.

Fundamenta, por favor.

Sr.ª Maria Angélica Rangel da C. dos Reis (FRETILIN): — Muito obrigada, Sr.ª Presidente.

Ha'u hakarak dehan de’it nune’e: ada aksi ada reaksi. 

Mana «Bisoi»,  ha'u la conta ha’u-nia  luta  ida,  maibé ha'u ko’alia  geral.  Sé mak sente an,

pronto! Mas ha'u hakarak dehan katak ha'u hakarak halo menção ba entrevista ida iha GMN (Grupo de

Média Nacional) kona-ba ita-nia Primeiro-Ministro agora dehan atu halo mudança, tanba rai ida-ne’e

precisa ema hotu, la’ós ema ida de’it. Tanba ne’e mak ha'u ko’alia. Ha'u la dehan ha'u funu liu mana

«Bisoi», ha'u la dehan ha'u funu liu hau-nia alin, maun Deker iha-ne’e, ha'u la dehan ha'u funu liu hau-

nia mana Aliança iha-ne’e. Ha'u dehan, rai ida-ne’e precisa ita hotu! Mas, sé mak hakarak sente an,

ne’e ninia direito.

Muito obrigada, Sr.ª Presidente.

Sr.ª Presidente: — Tuirmai, Sr. Deputado Armando Lopes. 

Intervenção cinco minutos, halo favor.

Sr. Armando dos Santos Lopes (PD): — Di’ak, obrigado ba tempo.

Mesa ne’ebé ha'u respeita, distinto Deputado e Deputada sira-ne'ebé ha'u respeita mós, ha'u

foin simu informação ida husi município Lautém, katak relação ho Pacote Referendo ne’ebé uluk

Governo, iha 2008, oferece ba escola pré-escolar no ba 1.º ciclo, sira informa katak condição agora

aat, e loron haat udan, ne’ebe sira la bele consegue halo sira-nia atividade processo de aprendizagem

ida que efetivo.

E segundo, relação ba condição estrada iha capital município Lautém, ne’ebé ohin Deputado

Gabriel hato’o, ida-ne’e ha'u hakarak hatete katak condição ida-ne’e iha 2016 Governo rasik mak sobu

atubele hadi’a ho alcatrão ou aspal, maibé la consegue, ida-ne’ebé consegue mak sira tau rai-mutin

to’o a data. Tanba ne’e mak, quando situação ida hanesan ne’e, movimento carreta, motor no ba povo

sira,  no  estudante  sira  la  consegue hala’o  sira-nia  atividade,  e  obrigatório  tem que hasai  sira-nia

sapato,  chinelos  ba  tama  escola.  E,  povo  sira  hatete  katak  ida-ne’e  atu  estraga imagem  capital

município Lautém nian.

E ha'u hakarak hatete katak Governo ida-ne’ebé uluk, agora daudaun Ministro balun agora

ativo fali, ex-Ministro, e ita espera katak erro sira-ne’ebé uluk sira halo, sira bele consegue atu hadi’a

iha Governo ida-ne’ebé foun mai ida-ne’e. E, povo Lautém sente muito arrependido, e ita espera katak

ita-nia Governo foun ida-ne’e ita bele hadi’a.

Obrigado.

Sr.ª Presidente: — Ikus liu, ba intervenções, Sr. Deputado «Deker».

Sr. Domingos Augusto «Deker» (CNRT): — Obrigado ba oportunidade.

Respeito  ba  Presidente  Parlamento  Nacional,  ha’u-nia  hakru’uk  ba  distinto  no  distinta

Deputada sira hotu iha Uma Fukun, Parlamento Nacional.

Ha'u, hanesan ema foun ida ne’ebé mai ho condição hanesan aluno ida iha fatin ida-ne’e, Uma-

Lulik ida-ne’e, ha’u respeita ba distinto Deputado no Deputada sira-ne’ebé mais antiga iha fatin ida-

ne’e, primeiro, ha'u aprecia tebetebes. Hanesan ema ne’ebé foun, representante povo ne’ebé foun, ha'u

mai atu enfrenta ambiente foun ida iha Nação ida-ne’e ba povo ho ita-nia Rain.

Ha'u aprecia tebetebes intervenção sira husi partido oposição no mós bancada Governo, ne’ebe

preocupa tebes ba ita-nia Nação, liuliu ita-nia povo nia situação. Ha'u aprecia!

Tanba  ne’e  Parlamento,  fatin  ne’ebé  ita  mai  atu  assume  ita-nia  responsabilidade  hanesan

representante povo hodi discute atu buka solução, discussão iha fatin ida-ne’e normal, ida-ne’e mak

dehan democracia. Maibé, iha âmbito democracia ne’e mós ha'u hakru’uk ba ha’u-nia maluk doben

sira, imi sira-ne’ebé antiga ne’e, atu sai exemplo ba ami foun sira nune’e bele banati tuir, atu ita hotu

hamutuk sai força ida de’it, assume ita-nia responsabilidade ne’ebé liga ba princípio luta libertação do

povo, heróis no mártires no bei-ala sira-nian. Ita labele mai de’it ho ida-idak nia interesse para ita

buka sadik malu, vinga malu. 

Maluk doben sira, ha'u hakarak fó hanoin de’it, la’ós atu sai mestre, maibé nu’udar mós manu

ain ida ho povo nia matan no tilun ida mai iha-ne’e atu fó contribuição tuir buat ne’ebé ha'u bele.

Ha'u la bele ko’alia lei iha fatin ne’e tanba ha’u-nia passado la’ós kona-ba lei. Ha'u, ema ida-

ne’ebé moris mai ha'u kaer de’it mak gatilo, maibé ha'u kaer-metin princípio rua iha ha’u-nia liman,

katak liberta pátria, mós tem que liberta povo. 

Ha'u, ohin mai tuur iha-ne’e ha'u hakfodak, iha momento quando ha'u tama iha Uma-Fukun,

Parlamento ida-ne’e, ha'u hateke ba loron ha’u-nia matan-been turu. Ha'u dehan: «Tanbasá mak ohin

ha'u bele mai tuur iha fatin ne’e?» Que loloos fatin ne’e la merece ha’u-nia fatin. Mas, tanba de’it

Nação ho povo ida-ne’e, tanba mehi ne’ebé ita hotu fó an hodi defende, liuliu mehi ne’ebé ita-nia

bei'ala sira desenha husi kedas sira-nia tempo, no ita-nia heróis no mártires sira, ho sira-nia isin hodi

defende, ohin loron husik hela Rai ida-ne’e ba ita. Ida libertação da Pátria iha ona, pátria iha ona,

maibé la’ós povo ne’e atu moris de’it ho pátria, atu moris de’it ho hino nacional ida, atu moris de’it ho

constituição da república ida, maibé povo nia moris iha condição ida.

Tanba ida-ne’e, discussão iha fatin ida-ne’e, ha'u sugere de’it, fiar ka la fiar, rona ka la rona

ne’e urusan, maibé importante sentido de Estado, ida-ne’e tem que ita hamutuk!

Iha-ne’e  la  dehan katak  parte  ida mak di’ak  liu  no parte  ida  mak aat  liu,  la  dehan katak

Bancada Governo mesak mak manán, bancada oposição lakon, lae! Sucesso ba partido rua ne’ebé

ohin loron mai forma coligação hodi ukun, ne’e vitória ba Timor-Leste, princípio ne’ebé ita hotu

defende.

Tanba ne’e, ho hakru’uk boot, ha'u atu husu de’it ba distinto no distinta Deputado sira, ne’ebé

nu’udar representante iha Uma-Fukun ida-ne’e, assume ita hotu nia responsabilidade bá! Ita, oposição

ka Governo, hakarak ka lakohi tem que colabora no contribui ba malu atu fó solução tuir mehi no

expetativa povo nian, ne’ebé ohin loron sira hein hela. 

Mak ne’e de’it, obrigado.

Sr.ª Presidente: — Muitíssimo obrigada, Sr. Deputado «Deker».

Ho nune’e ita remata ita-nia Período de Antes da Ordem do Dia. Maibé ha'u halo overview ida

de’it,  tanba  ho informações  ohin,  assuntos  barak que ita  tem que tau-matan,  mas Parlamento  nia

comissões especializadas permanentes em processo de atu estabelece, ha'u husu para fó naran lailais,

e, no Período da Ordem do Dia, ita sei fó-sai naran sira iha comissões.

Ida seluk, lixos tóxicos, ne’e loos, tanba ita iha infeção respiratória é complicado. Maibé, mai

ita hotu haree tanba iha tesik estrada ba Fatu-Ahi, para aquela zona, lixo iha-ne'ebé - ne’ebé, ba ne’ebá

mós hanesan. Serviço ita hotu nian, liuliu comissões especializadas, fiscaliza atividade do Governo!

Programa  acolhimento,  Sr.  Deputado  António  Calau,  ita  sei  iha,  ne’ebe  biodata Senhor

Deputado sira-nian sei publica iha ita-nia website. Tanba povo mak hili ita, ne’ebe povo conhece ita,

ita ho ita mós sei conhece malu, mas ita sei iha-ne’e. Se Na’i Maromak fó tempo, ita sei tinan lima

hamutuk iha-ne’e. Aat ka di’ak ita conhece malu iha-ne’ebá.

Tuirmai,  hasai  funcionários,  ha'u  concorda  tanba,  Senhores  Deputados,  Câmara  de  Contas

hasai recrutamento funcionário descontrolado. Ida-ne’e sai atenção ita hotu nian. Ne’e 2021, Conta

Geral do Estado, se Ita-Boot sira lembra ha’u-nia pergunta.

Iha 2022 aat liután, e pior liu iha MTCI, funcionários political apointment halo sai funcionário

permanente, é uma tristeza! Mas, ne’e serviço fiscalização das comissões, ita lalika mai duun malu,

ne’ebe la'ós sala. O descontrolo foi da fiscalização do Parlamento, ne’ebe ha'u fó sala ba comissões.

Tuirmai,  ida  UKL plus,  loos!  Chefe  Suco  mak  hatudu,  maibé  ita  iha  órgão  que  tem que

garante, desastres naturais tem que fó hanoin, áreas de risco, ne’ebe ita la duun malu, tanba bainhira

monu tiha, Estado mós lakon, povo mós lakon.

Tuirmai, dívida da CLN, Conta Geral 2021 hato’o tiha ona, ita hein auditoria ne’ebé Câmara

de Contas sei haruka mai ita liga ho Cesta Básica no mós Fundo Covid, ne’ebe, labele ansi, hein lai!

Relatório mai ha'u sei fahe ba comissões, ita analisa hamutuk hodi haree nia fukun ne’e iha-ne’ebé.

Osan iha, tanbasá la selu?

Tuirmai,  balas  dendam,  ha’u atu  hato’o  de’it  iha-ne’e,  ne’e  iniciativa  ha’u-nian  hanesan

Presidente do Parlamento, para estabilidade, dignificar esta instituição ho ita-nia ko’alia, atitude no

mós respeita malu. Ha’u-nia iniciativa, maibé iha órgãos do Estado iha assuntos barak. Ita  às vezes

hirus, mas ne’e realidade ita-nia Rai nian, calma! Neineik ita resolve, ita hotu timoroan la’ós balu mai

husi rai seluk, ne’e ka? Calma! Ita sei ba oin.

Dívidas  dos  hospitais,  também  comissão  seidauk  hatuur  hotu,  maibé  ne’e  comissão

especializada nian. Ita-Boot sira-nia papel iha fiscalização muito importante. Ita hatete uluk ka agora

hanesan de’it, fiscalização mak la eficaz. Ita buka nia fukun, la’ós ba haree de’it, ne’e la’ós ba para

hetan  per diem ita bá to’o ne’ebá, maibé saida mak lori mai recomenda ba Governo. Dala ida tan,

eficácia ho eficiência.

Recursos iha, foti carreta fó hotu, ema trata ita ne’e liga mós ho ne’e. Ne’ebe, mai ita hotu, ita

muda netik bá, mudança ne’e está na nossa atitude, não é buat foun, ne’e ka?

 Ne’ebe, ba estabilidade ha'u agradece tebes intervenções quase Deputados ruanulu,  maibé

11h00 ita bele ba snack, ita tama fali mai 15 minutos depois para hodi resolve tiha-ne'e e loraik ita

bele halo buat seluk. Pode ser?

Muitíssimo obrigada e bom snack. 

Intervalo.

Sr.a Presidente: — Srs. Deputados, ha'u husu para ida-idak hola nia fatin, tuur lai, para ita hodi

haree.

Srs. Deputados, ha'u husu para ita hotu hola fatin para ita hahú fali ita-nia sessão Período da

Ordem do Dia tanba ita iha anúncio ho aprovação assuntos balu que precisa ita-nia atenção.

Iha pedido ponto de ordem, Sr. Deputado Patrocínio.

Sr. Patrocínio Fernandes dos Reis (FRETILIN): — Obrigado, Presidente.

Antes ita atu tama ba Período Ordem do Dia ne’e, relaciona ho agenda número 1 ne’e Bancada

CNRT iha substituição. Desculpa, ami-nia processo ne’e tama tarde uitoan, mas ami hanoin katak ne’e

relevante tebetebes ho agenda número 1, ne’ebe, ami hanoin, ita ba uluk lai substituição do Deputado

sira, depois mak ita tama ba Período da Ordem do Dia.

Obrigado.

Sr.a Presidente: — Ami sei cek lai pedido de substituição temporária, e depois, se permite, Srs.

Deputados, molok atu forma comissão katak membro sira-ne’e seidauk iha, mai tarde uitoan, ne’ebe

atu completa bele fó lai tempo ami haree lai pedido de substituição temporária molok ita ba indica

membros na comissão especializada permanente.

Hodi  nune’e  ha'u  sei  fó  tempo ba  Sr.a Secretária  da  Mesa  para  lê  pedido de substituição

temporária. 

Halo favor, Sr.a Secretária. 

Sr.a Secretária da Mesa (Virgínia Ana Belo): — Obrigada, Sr.a Presidente.

Bom dia ba ita hotu.

«Requerimento de justificação antecipada de faltas e pedido de substituição temporária.

Adérito Hugo da Costa, Deputado ao Parlamento Nacional, pertencente à Bancada de CNRT,

pretendendo ausentar-se por  mais  de três dias  consecutivos  por  motivo  de trabalho político,  vem

requerer a Vossa Excelência a justificação antecipada de faltas e a sua substituição temporária pelo

candidato  não eleito  que se lhe  seguir  na respetiva  lista,  o  que faz  nos  termos e  para  os  efeitos

previstos nos artigos 4.o alínea a), artigo 5.o e 9.o n.º 1 da Lei n.º 5/2004, de 5 de maio - Estatuto dos

Deputados;  artigo  15.o da  Lei  n.º  6/2006,  de  28  de  dezembro  -  Lei  Eleitoral  para  o  Parlamento

Nacional, e artigo 5.o do Regimento do Parlamento Nacional, publicado no Jornal da República Série

1 n.º 40, de 11 de novembro de 2029.

30 de junho de 2023, 

O Deputado, Adérito Hugo da Costa, 

O responsável do Partido Político, Duarte Nunes, Presidente da Bancada». 

«Requerimento de justificação antecipada de faltas e pedido de substituição temporária.

Domingos Lopes Lemos, Deputado ao Parlamento Nacional, pertencente à Bancada de CNRT

pretendendo ausentar-se por  mais  de três dias  consecutivos  por  motivo  de trabalho político,  vem

requerer a Vossa Excelência a justificação antecipada de faltas e a sua substituição temporária pelo

candidato  não eleito  que se lhe  seguir  na respetiva  lista,  o  que faz  nos  termos e  para  os  efeitos

previstos nos artigos 4.o alínea a), artigo 5.o e 9.o n.º 1 da Lei n.º 5/2004, de 5 de maio - Estatuto dos

Deputados;  artigo  15.o da  Lei  n.º  6/2006,  de  28  de  dezembro  -  Lei  Eleitoral  para  o  Parlamento

Nacional, e artigo 5.o do Regimento do Parlamento Nacional. 

30 de junho de 2023, 

O Deputado, Domingos Lemos, 

O responsável do partido político, Duarte Nunes, Presidente da Bancada». 

«Requerimento de justificação antecipada de faltas e pedido de substituição temporária.

Domingos  da  Conceição  dos  Santos,  Deputado  ao  Parlamento  Nacional,  pertencente  à

Bancada de CNRT, pretendendo ausentar-se por mais de três dias consecutivos por motivo de trabalho

político,  vem requerer a Vossa Excelência  a justificação antecipada de faltas e a sua substituição

temporária pelo candidato não eleito que se lhe seguir na respetiva lista, o que faz nos termos e para os

efeitos previstos nos artigos 4.o alínea  a), artigo 5.o e 9.o n.º 1 da Lei n.º 5/2004, de 5 de maio -

Estatuto dos Deputados; artigo 15.o da Lei  n.º  6/2006, de 28 de dezembro -  Lei  Eleitoral  para o

Parlamento Nacional, e artigo 5.o do Regimento do Parlamento Nacional. 

30 de junho de 2023, 

O Deputado, Domingos da Conceição dos Santos.

O responsável do partido político, Duarte Nunes, Presidente da Bancada.». 

«Requerimento de justificação antecipada de faltas e pedido de substituição temporária.

Rogério  Araújo  Mendonça,  Deputado  ao  Parlamento  Nacional,  pertencente  à Bancada  de

CNRT, pretendendo ausentar-se por mais de três dias consecutivos por motivo de trabalho político,

vem requerer a Vossa Excelência a justificação antecipada de faltas e a sua substituição temporária

pelo candidato não eleito que se lhe seguir na respetiva lista, o que faz nos termos e para os efeitos

previstos nos artigos 4.o alínea a), artigo 5.o e 9.o n.º 1 da Lei n.º 5/2004 de 5 de maio - Estatuto dos

Deputados;  artigo  15.o da  Lei  n.º  6/2006  de  28  de  dezembro  -  Lei  Eleitoral  para  o  Parlamento

Nacional, e artigo 5.o do Regimento do Parlamento Nacional. 

30 de junho de 2023, 

O Deputado, Rogério de Araújo Mendonça. 

O responsável do partido político, Duarte Nunes, Presidente da Bancada».

«Excelentíssima  Sr.a Presidente  do Parlamento  Nacional,  ilustre  Deputada  Maria  Fernanda

Lay.

Díli, Timor-Leste.

Assunto: Pedido de substituição temporária ba Deputados Partido CNRT.

Excelência,

Tuir assunto iha leten, Bancada CNRT informa ba Sr.a Presidente Parlamento Nacional katak

Deputado na’in-haat husi Partido CNRT la bele hala’o serviço no atividades parlamentar ho motivo

hala’o hela serviço político nu’udar membro do IX Governo Constitucional. Tanba ne’e, ami submete

pedido de substituição temporária ho descrição tuirmai ne’e:

Sr. Adérito Hugo da Costa substitui  husi Sr. Marcos Soares Martins;  Sr. Domingos Lopes

Lemos substitui husi Sr. Leandro Lobato; Sr. Domingos da Conceição dos Santos substitui husi Sr.

Natalino  dos  Santos  Nascimento,  e,  Sr.  Rogério  de  Araújo  Mendonça  substitui  husi  Sr.  Romeu

Moisés.

Mak ne’e de’it, agradece tebes ba atenção no colaboração di’ak, la haluha ami hato’o obrigado

wa’in.

Díli, 4 de julho de 2023, 

Presidente da Bancada CNRT, Duarte Nunes».

«Excelentíssima Sr.a Presidente do Parlamento Nacional.

Assunto: Aceitação substituição temporária.

Excelência, 

Ha'u,  Marcos  Soares  Martins,  candidatura  identificado  Partido  CNRT  nian  iha  eleição

Parlamento  Nacional  tinan  2023,  ho  lista  número  34,  disponível  hodi  substitui  temporariamente

Deputado eleito Sr. Adérito Hugo da Costa iha Parlamento Nacional conforme tempo determinado.  

Mak ne’e de’it, ba atenção no colaboração, ha'u hato’o obrigado wa’in.

Díli, 4 de julho de 2023, 

Declarante, Marcos Soares Martins».

 Excelentíssima Sr.a Presidente do Parlamento Nacional.

Assunto: Aceitação substituição temporária.

Excelência, 

Ha'u,  Leandro  Lobato,  candidatura  identificado  Partido  CNRT  iha  eleição  Parlamento

Nacional tinan 2023, ho lista número 35, disponível hodi substitui temporariamente Deputado eleito

Sr. Domingos Lopes Lemos iha Parlamento Nacional conforme tempo determinado.  

Mak ne’e de’it, ba atenção no colaboração, ha'u hato’o obrigado wa’in.

Díli, 4 de julho de 2023, 

Declarante, Leandro Lobato».

«Excelentíssima Sr.a Presidente do Parlamento Nacional.

Assunto: Aceitação substituição temporária.

Excelência, 

Ha'u,  Ângela Maria Corvelo de Andrade Sarmento, candidatura identificado Partido CNRT

nian iha eleição Parlamento Nacional tinan 2023, ho lista número 36,  não disponível hodi substitui

temporariamente Deputado eleito  Sr.  Domingos da Conceção dos Santos  iha Parlamento Nacional

conforme tempo determinado.  

Mak ne’e de’it, ba atenção no colaboração, ha'u hato’o obrigado wa’in.

Díli, 4 de julho de 2023, 

Declarante, Ângela Maria Corvelo de Andrade».

«Excelentíssima Sr.a Presidente do Parlamento Nacional.

Assunto: Aceitação substituição temporária.

Excelência, 

Ha'u,  Romeu Moisés,  candidatura  identificado  Partido  CNRT nian  iha  eleição  Parlamento

Nacional tinan 2023, ho lista número 37, disponível hodi substitui temporariamente Deputado eleito

Sr. Rogério de Araújo Mendonça iha Parlamento Nacional conforme tempo determinado.  

Mak ne’e de’it, ba atenção no colaboração, ha'u hato’o obrigado wa’in.

Díli, 4 de julho de 2023, 

Declarante, Romeu Moisés».

«Excelentíssima Sr.a Presidente do Parlamento Nacional.

Assunto: Aceitação substituição temporária.

Excelência, 

Ha'u,  Natalino  dos  Santos  Nascimento,  candidatura  identificado  Partido  CNRT  nian  iha

eleição  Parlamento  Nacional  tinan  2023,  ho  lista  número  38,  disponível  hodi  substitui

temporariamente Deputado eleito Sr.  Domingos da Conceição dos Santos iha Parlamento Nacional,

conforme tempo determinado.  

Mak ne’e de’it, ba atenção no colaboração, ha'u hato’o obrigado wa’in.

Díli, 4 de julho de 2023, 

Declarante, Natalino dos Santos Nascimento».

Obrigada.

Sr.a Presidente: — Muitíssimo obrigada, Sr.a Secretária.

Hodi nune’e ha'u convida Sr. Deputado Marcos Soares Martins, Sr. Deputado Leandro Lobato,

Sr. Deputado Natalino dos Santos Nascimento ho Sr. Deputado Romeu Moisés. 

Halo favor.

Sr. Deputado substituto na’in-haat hakat bá hodi hola fatin iha Deputado hirak ne’ebé sira

substitui nia fatin.

Ha’u husu para técnico sira apoio DIPLEN atu ajuda conduz Srs. Deputados atu hola nia fatin. 

Senhora hamriik hela iha-ne’ebá, favor acompanha Deputado! Sr.ª Digna!

Bem-vindo  ba  Srs.  Deputados  ne’ebé  substitui,  la'ós  foun  hotu,  tanba  na’in-tolu  das

Legislaturas anteriores. Bem-vindo dala ida tan ba equipa.

Hodi  nune’e,  substituição  temporária  remata,  ita  bá  kedas  anúncio  da  distribuição  dos

Deputados pelas comissões especializadas permanentes.

Sr.ª Secretária, faz favor.

Sr.ª Secretária da Mesa (Virgínia Ana Belo): — Obrigada, Sr.ª Presidente.

«Excelentíssima Sr.ª  Presidente  do Parlamento  Nacional,  ilustre  Deputada  Maria  Fernanda

Lay.

Assunto: Nomeação membro comissões especializadas parlamentares, Bancada CNRT.

Excelência,  haktuir  assunto  iha  leten,  Bancada  CNRT hakarak  informa  ba  Sr.ª  Presidente

Parlamento  Nacional  katak  Bancada  CNRT fahe  no  nomeia  Deputado  sira  tuur  iha  Comissões

Especializadas Parlamentares mak hanesan tuirmai ne'e:

Comissão A – Comissão de Assuntos Constitucionais e Justiça: Deputado Patrocínio Fernandes

dos Reis, Deputado Duarte Nunes e Deputado Albino da Silva.

Comissão B – Comissão de Negócios Estrangeiros, Defesa e Segurança: Deputado Domingos

Augusto  «Deker»,  Deputada  Maria  Rosa  da  Câmara  «Bisoi»,  Deputada  Bendita  Moniz  Magno,

Deputado Marcos Soares Martins e Deputado Leandro Lobato.

Comissão C – Comissão de Finanças Públicas: Deputada Cedelízia Faria dos Santos, Deputada

Maria  Teresinha  da  Silva  Viegas,  Deputado  Francisco  da  Costa  «Ikulay»,  Deputada  Aliança  da

Conceição Araújo e Deputado Romeu Moisés.

Comissão  D –  Comissão  de  Economia  e  Desenvolvimento:  Deputada  Virgínia  Ana  Belo,

Deputada Veneranda Eurico Marquês Lemos, Deputado José Virgílio Rodrigues Ferreira, Deputado

Ricardo Baptista e Deputado Saul Salvador Amaral.

Comissão  E –  Comissão  de Infraestruturas:  Deputado Marcos  Xavier,  Deputado Óscar  de

Araújo, Deputado Anacleto Freitas, Deputada Carminda Carlota e Deputado Virgílio Pereira.

Comissão F – Comissão de Saúde, Segurança Social e Igualdade Género: Deputada Maria

Gorumali Barreto, Deputada Lúcia Taeki, Deputado Luís Ximenes Caldeira e Deputado Natalino dos

Santos.

Comissão G – Comissão de Educação,  Juventude,  Cultura  e  Cidadania:  Deputado Gabriel

Soares, Deputado Firmínio Taequi e Deputado Mateus da Cruz de Carvalho.

Mak ne’e de’it, ba atenção no cooperação di’ak, ami hato’o obrigado wa’in.

Díli, 4 de julho de 2023

Presidente da Bancada do CNRT,

Duarte Nunes.»

«Excelentíssima Presidente do Parlamento Nacional, Sr.ª Maria Fernanda Lay.

Tenho a honra de enviar à Vossa Excelência a lista dos Deputados da Bancada Parlamentar da

FRETILIN a integrar nas comissões especializadas permanentes no período do mandato de 2023-

2028. 

Sem  outro  assunto  de  momento,  enderecemos  à  Vossa  Excelências  os  nosso  melhores

cumprimentos.

Díli, 30 de julho de 2023.

A bem da nação.

Aniceto Longuinhos Monteiro Lopes, o Presidente da Bancada.»

«Lista dos Deputados mak ne’e: 

Comissão  A:  Deputado  Abílio  Quintão  Pinto,  Deputado  Joaquim  dos  Santos  e  Deputado

António Calau Moniz.

Comissão  B –  Comissão de  Negócios  Estrangeiros,  Defesa  e  Segurança:  Deputado David

«Mandati» Dias Ximenes, Deputada Lídia Norberta dos Santos e Deputado Florentino Ximenes da

Costa.

Comissão C – Comissão de Finanças Públicas: Deputada Maria Angélica Rangel da Cruz dos

Reis, Deputado Aniceto Longuinhos Guterres Lopes e Deputado José da Cruz.

Comissão  D  –  Comissão  de  Economia  e  Desenvolvimento:  Deputado  Antoninho  Bianco,

Deputada Cristina Yuri Rebelo dos Santos Costa e Deputado Antoninho Sarmento.

Comissão E – Comissão de Infraestruturas: Deputada Maria Anabela Sávio, Deputado Dário

Madeira e Deputado Óscar Lima.

Comissão F – Comissão de Educação, Saúde e Assuntos Sociais: Deputada Helena Martins

Belo, Deputada Nurima Ribeiro Alkatiri.

Comissão  G  –  Comissão  de  Cidadania,  Juventude  e  Cultura:  Deputada  Sância  Florência

Paixão Bano e Deputada Mariquita Soares».

«Excelentíssima Presidente do Parlamento Nacional, Sr.ª Maria Fernanda Lay.

Assunto: colocação dos membros das comissões.

Excelência,

Por  este  meio,  a  Bancada  Parlamentar  do  Partido  Democrático  vem  apresentar  à  Vossa

Excelência a colocação dos membros das comissões do Partido Democrático como a seguinte:

Comissão A, Deputado Alexandrino Afonso Nunes; Comissão B, Deputada Sancha Margarida

Tilman; Comissão C, António da Conceição; Comissão D: Manuel Henrique Noronha; Comissão F,

Maria Teresa da Silva Gusmão, e Comissão G, Deputado Armando dos Santos Lopes.

Melhores cumprimentos.

António da Conceição, Presidente da Bancada Parlamentar PD».

«Excelentíssima, Sr.ª Maria Fernanda Lay, Presidente do Parlamento Nacional.

Assunto: Apresentação membro Comissão.

Relaciona  ho  assunto  iha  leten  mak  Bancada  KHUNTO  mai  hato’o  ba  Excelência  Sr.ª

Presidente Parlamento Nacional katak Bancada KHUNTO nia membro ba Comissão mak hanesan

tuirmai: Deputada Olinda Guterres, Comissão D; Deputado António Verdial de Sousa, Comissão A e

G;  Deputado  António  Verdial  da  Silva  Ferreira,  Comissão  F;  Deputado  Luís  Roberto  da  Silva,

Comissão B, Deputada Irene Gonzaga Sarmento, Comissão E.

Mak ne’e de’it ami-nia pedido, ba sua Excelência Sr.ª Presidente do Parlamento Nacional nia

consideração, la haluha hato’o obrigada wa’in. 

Olinda Guterres, Presidente Bancada KHUNTO.»

«Excelentíssima Sr.ª Presidente do Parlamento Nacional, Deputada Maria Fernanda Lay.

Assunto: Lista comissão especializada permanente.

Excelência,

Baseia ba deliberação Comissão Especializada Permanente sessão V Legislativa, maka husi

Bancada PLP designa Deputado ho Deputada ba membro Comissão Especializada hamutuk na’in-

haat, ne’ebé husi Bancada PLP submete mak hanesan tuirmai:

Deputada  Maria  Angelina  Sarmento,  Comissão  C;  Deputado  Helder  Freitas  «Kamarudin»

Comissão F; Deputado Abel dos Santos, Comissão B; e Deputado Adolfo Martins, Comissão D. 

Deliberação ne’e Parlamento Nacional baseia ba termo n.º  1, artigo 27.º,  n.º 1, artigo 30.º

Regimento do Parlamento Nacional husi área específica comissão permanente.

Mak ne’e de’it  husi Bancada hato’o ba Excelência Presidente do Parlamento Nacional,  ba

colaboração di’ak la haluha hato’o obrigado wa’in. 

Díli, 28 de junho de 2023 

Maria Angelina Lopes Sarmento, Presidente Bancada PLP».

Obrigada, Sr.ª Presidente.

Sr.ª Presidente: — Srs. Distintos Deputados, ho anúncio ida-ne’e, ha’u hanoin, Deputado sira

fahe ona ba comissões, e  ha’u espera katak aban Srs. Deputados iha cada comissão bele elege nia

Mesa  ba  Presidente,  Vice  ho  Secretário  da  comissão,  e  ida-ne’e  bele  informa fali  mai  DIPLEN

(Divisão de Apoio ao Plenário) para ami bele hatene ona sé-sé mak Presidente iha-ne’ebá.

Com  certeza  katak  iha  futuro  próximo,  mais  rápido  possível,  ha’u  sei  hakarak  hetan  ho

presidente das comissões para haree mós assessores ne’ebé iha Ita-Boot sira-nia Comissão, ho área

temática saida, ita sei iha assessores sira-ne’e ka lae. Ha’u mós sei hetan ho sira aban para bá halo

balanço. Tanba balu uluk serviço iha Governo mak mai ita, com certeza, depois de Governo forma,

bolu sira bá ne’ebá, ita sei iha vacatura de assessores ne’ebé precisa urgentemente ita atu preenche ou

troca, ou sira mantém. Ida-ne’e posições ne’ebé aban mak ha’u foin hatene, e, ha’u espera katak aban,

Srs. Deputados, iha aspeto ida-ne’e bele forma mesa das comissões.

Iha pedido ponto de ordem, ne’ebe ha'u husu para fundamenta. 

Sr.ª Deputada Lídia Norberta.

Sr.ª Lídia Norberta dos Santos Martins (FRETILIN): — Obrigada, Sr.ª Presidente.

Hanesan Mesa GMPTL (Grupo de Mulheres Parlamentares de Timor-Leste) cessante ne’ebé

iha,  hanesan  baibain  cada  tinan  lima-lima,  wainhira  iha  ona  anúncio  ba  composição  Comissão

Especializada Permanente, GMPTL mós tem que halo tuir, tanba ne’e mak ami foti ponto de ordem

atu fó-hatene ba Mesa katak semana oin, terça-feira, GMPTL mós sei convoca nia primeira reunião

hodi bele halo mudança ba nia Mesa.

Mak ne’e de’it, obrigada.

Sr.ª Presidente: — Muito obrigada ba fó hanoin.

Tuirmai, ponto de ordem husi Sr. Deputado Patrocínio Fernandes.

Sr. Patrocínio Fernandes dos Reis (CNRT): — Obrigado, Presidente.

Talvez ha’u mak rona sala karik,  ohin leitura husi colocação ba Deputado sira,  liuliu husi

Partido KHUNTO, baseia ba ita-nia aprovação Deliberação horissehik, karik ha’u sala rona, mas ha’u

rona ne’e katak Deputado ida iha Comissão A e G. Então, ami hakarak husu katak Deputado ninia

direito de voto ne’e iha Comissão ida-ne’ebé, iha A ka iha G? Ne’e para ita bele ajusta ho Deliberação

horisehik ne’e.

Obrigado.

Sr.ª Presidente: — Composição ita hotu iha consenso ida katak la iha repetição, ne’ebe ha’u

hanoin, nia bele participa, maibé vota, nia vota iha-ne’ebé? Tanba iha problema ida CNRT ho PD tem

que  halo  balanço  para  la  bele  draw ou  la  bele  menos  liu  do  que  bancada  sira  seluk.  Se  assim

aconteceu, ami husu para Bancada do KHUNTO bele ko’alia buat ruma iha-ne’e. Halo favor!

Ha’u fó uluk ba Sr.ª Deputado Luís Roberto tanba husu uluk. Faz favor!

Sr. Luís Roberto da Silva (KHUNTO): — Obrigado, Sr.ª Presidente.

Boa tarde ba Ita hotu.

Relaciona ho membro KHUNTO ne’ebé atu halo knaar iha comissão especializada ne'e, ha’u

concorda ho Sr. Patrocínio nian, ne’ebé horisehik ita halo concordata ida katak ita comissão ida ema

ida,  não é? Tanba haree ba referência  dahuluk ne’e,  ha’u iha experiência  ida,  se mantém nafatin

anterior karik, ha’u iha comissão rua iha momento ne’ebá, Comissão A ho B. Como ninia atividade ita

atu saida ne'e ladún  full atu  ita  bá iha-ne’ebá,  tanba ida-ne’e mak ita  husik comissão ida,  bá ho

comissão ida de’it. Ne’ebe, Bancada KHUNTO ne'e, se Deputado António Verdial bá iha A karik, A

loos de’it, ba iha G karik, G loos de’it. Ida-ne’e mak importante liu. Ne’ebe, ita concorda ho saida

mak horissehik ita ultrapassa tiha ona.

Obrigado, Sr.ª Presidente.

Sr. Presidente: — Está certo, tanba iha votação, ami husu para ita haree ba efetividade, ne’ebe

ha’u sei fó tempo ba Sr. Deputado António Verdial de Sousa hodi pronuncia. Faz favor!

Sr. António Verdial de Sousa (KHUNTO): — Sim, obrigado, Sr.ª Presidente.

Horisehik ha’u mak husu kebijakan husi Mesa, tapi hakarak lala’ok ne’e atu la’o hanesan ne’e,

então Sr.ª Presidente, ha’u mós halo draf lei nakait ba iha educação, ne'ebe ha’u hili Comissão G atu

nune’e bele tau serviço em marcha no sustentável.

Muito obrigado.

Sr.ª Presidente: — Muito obrigada.

Ha’u hanoin, hanesan ne’e facilita ita-nia vida. E Deputado sira, tuir Regimento, Ita-Boot sira

bele participa, maibé ita-nia capacidade hodi halai husi ida ba ida, ida-ne’e mak complicado. Hanesan

ha’u explica tiha ona katak simultâneo ba fiscalização, ita atu ba ida-ne’ebé? Ba debate das leis, o

Deputado  pode  estar  em  todo  o  lado,  desde  que  Ita-Boot  iha  capacidade  atu  analisa  matérias

estruturantes comissão ne’ebé Ita-Boot pertence, faz favor, mas não tem direito a voto. Está bem?

Pronto, então ita liu tiha anúncio ida be número 2 da agenda que é Anúncio dos Deputados que

Integram a Comissão Permanente, tanba lista seidauk tama hotu, ne’ebe ha'u hanoin ida-ne’e ita exclui

tiha ba semana oin, ita bá liu kedas Anúncio dos Membros para o Conselho de Administração do

Parlamento Nacional. Tanbasá? É importante ita tau matan ba mudança ita-nia estatuto ne'ebé sei halo

liga ho pagamentos ba saúde be mensal ne'e atu ba uma transe de uma vez, ne'ebe bá halo tratamento,

bilhete iha hotu ne'ebá. Ne'ebe precisa urgentemente esta formação e eu penso que já aqui tem, 

Mas iha pedido ponto de ordem.

Sr. Deputado Aniceto, faz a favor.

Sr. Aniceto Longuinhos Guterres Lopes (FRETILIN): — Obrigado, Sr.ª Presidente.

Comissão Permanente, loloos ita constitui mak ho aprovação resolução horissehik ne'e, agora,

de resto, indigitação membros ne'e ne'e wainhira comissão atu funciona tanba atu tama ba período

recesso ou iha circunstância Presidente dissolve Parlamento karik. Quando dissolve ona Parlamento,

resolução iha tiha ona, bancada parlamentar sira indigita de’it ona, Mesa avisa, indigita ona membro.

Baibain la’o hanesan ne'e, tanba ita aprova Comissão Permanente no início da legislatura la significa

membro tem que indigita kedas. Hanesan baibain, tanba tinan-tinan, por exemplo, se recesso, ita bele

troca. 

Ami, ha'u iha experiência uluk ha'u chefia bancada ne'e, tinan lima, sessão legislativa lima, iha

recesso dala lima ne'e la’ós Deputado grupo ida de’it mak fixo hela de’it to’o tinan lima, tanba ami

mós hakarak troca, ami hakarak bá férias, ba iha atividade seluk. Então, não faz sentido, se ita indigita

agora,  depois  ida-ne’e  mak  sai  membro,  nia  fixo  toda  legislatura,  não!  Então,  atu  tama  ona  ba

funcionamento  Comissão  Permanente  nian,  bancada  ida-idak  avisa,  bancada  ida-idak  indigita  nia

membro tuir ninia número iha resolução ne'ebé ita aprova tiha ona. Ne'e primeiro.

Segundo, ha'u-nia receio, se ita agora obriga kedas atu indigita kedas membro husi bancada

parlamentar  ida-idak,  e  depois  acaba  por  iha  perceção husi  público  katak  ita  agora  foin  inicia

Legislatura ita hakarak ba kedas ona recesso karik.

Sr.ª Presidente: — Conclui, Sr. Deputado.

Sr. Aniceto Longuinhos Guterres Lopes (FRETILIN): — Evita perceção sira hanesan ne'e,

tanba agora iha discussão mós ita la’o hela. Horissehik balu contra ka balu abstenção ne'e mós tanba

iha dúvida ida-ne’e. Ne'e segundo. Mas experiência baibain ne'e, quando Comissão Permanente atu

funciona ona mak bancada ida-idak, wainhira Mesa avisa, indigita. Ne'e experiência ne'e la’o baibain

tiha ona, husi I Legislatura to’o agora la’o hanesan ne'e, to’o V Legislatura.

Obrigado.

Sr.ª Presidente: — Conclui, Sr. Deputado, muito obrigada.

Sr. Deputado, ha'u hanoin, iha encontro dos Líderes de Bancadas, ita sei suspende, tanba ne'e

mak ha'u husu naran para Sr. Deputado sira,  ita hatene sé mak membro efetivo,  sé mak membro

suplente. Horisehik ha'u sei comenta. Ida be ida de’it ne'e suplente ne'e sé? Ita hakarak diminui, muito

bem, se lakohi, no decorrer é sinal katak Sr. Deputado sira lakohi suspende. Ha'u hatete, ita la ba

recesso, Primeira Sessão Legislativa ita sei la iha. Tanbasá? sasán hotu-hotu mai em cima da hora que

ita tem que resolve, mas, os Srs. Deputados também tem que iha suspensão de um tempo para troca

óculos,  bá halo  check up ba sira ne'ebé precisa,  que é urgente,  por exemplo ba moras,  tanba iha

Legislatura anterior  balu mai fali.  Ne’e mak ha'u preocupa. Mas, se Sr.  Deputado sira lakohi,  ita

lalika! Ba ha'u la iha problema. Ne'ebe, ha'u hanoin, ida-ne’e ita tem que ko’alia. Há Srs. Deputados

que já estão aqui anos e anos tuituir malu, maibé la iha oportunidade ida-ne’e. Ne'ebe, ha'u hanoin,

Senhores  Deputados,  ho bom senso,  ida-ne’e  ba  benefício  ita  hotu  ne'ebé  serviço  a  maratona  na

Primeira Sessão Legislativa.

Ba sira ne'ebé foin mak mai agora, talvez la iha problema, mas V Legislatura nia be tutan de’it

ne'e é complicado, Srs. Deputados. Ne'ebe, ha'u husu, ita ponto de ordem fundamenta a razão, o que

quer. Ita sei iha Líderes das Bancadas, ita bele ko’alia, e as bancadas representam os deputados da sua

bancada para pronunciar o que é que ita hakarak. Se lakohi, ida-ne’e bele forma tiha mós ita lalika

hala’o!  La iha buat  ida,  la iha força,  para atu hatete e dehan tem que,  lae! Ha'u hanoin,  público

entende, recesso ne'e suspensão ida para assunto sira seluk-seluk, e, suspensão nem para férias, não!

Porque finalmente, Srs. Deputados, depois Ita-Boot sira tama iha-ne’e, perde totalmente Ita-Boot sira-

nia direito bá férias ne'e, só quando ita sai mak ita halai. Loos ka lae, Srs. Deputados?

Ha'u hanoin, experiência. Ha'u quase 15 anos iha-ne’e, é esta, férias la iha ida! Ne'ebe, público

tem que hatene, os Deputados não têm férias. Ida recesso ne'e para ita hetan ita-nia eleitorado durante

naran sá. E ita durante ne'e ita usa recesso hodi bá halo estudo comparativo, é necessário fazer ou não?

Selae ita halakon tiha porque são despesas!

Ne'ebe, Srs. Deputados, mai ita hanoin ho bom senso o que que a gente quer. Ita iha grupos

mais pequenos, que os líderes das bancadas pronunciar. Pronuncia hotu, Conselho de Administração

mak decide iha osan ka lae. La iha osan ita labele! Ne'e ka Srs. Deputados? Ha'u la impõe nem buat

ida iha-ne’e, mai ita hanoin didi’ak!

Eu tenho aqui, iha Sr. Deputado Antoninho Bianco tem um pedido de ponto de ordem. Um

minuto, Sr. Deputado, faz favor!

Sr.  Antoninho Bianco  (FRETILIN):  — Questão  simples  de’it,  Presidente,  ita  agenda por

agenda, ita aprova tiha ona agenda por agenda. Agenda ida be número 1 ne'e mak di’ak liu vota tiha

lai.  Ida seluk ne'e, se tuirmai tanba Bancada FRETILIN ohin hato’o ona katak circunstância la’ós

obrigatório agora, ne'e não é urgente! Então, ita avança ida-ne’e para estabelecimento de Comissão

Especialidade para início de serviço, ne'e mak importante. Ida seluk ne'e, bá ka la bá, la’ós buat ida

que iha  necessidade  urgente,  portanto,  suspensão  bele  halo  ona,  maibé  ba  ha'u-nia  hanoin  não é

merece no início para suspender funcionamento Parlamento porque la iha razão, katak ita tuan ho

foun,  é  tudo novo iha  VI legislatura.  Atu moras  ka la  moras,  ne'e  U (Urusan).  Ida-idak bá halo

tratamento, quando halo tratamento mak buat ruma, Estado tem que responsabiliza, ida-ne’e de’it!

Agora,  tanba razão «Ha'u mai  kleur»,  buat  sira-ne’e,  ne'e  buat  seluk.  Cada Deputado assume nia

responsabilidade ne'e bá halo tratamento, quando moras, hatete moras! Se osan ne'e suficiente, bele

halo tratamento, se osan la suficiente, Estado intervém, Ministério Saúde fica a conta. Tanba ne'e mak,

ha'u hanoin, lalika ona, ita bá vota ba ida be Comissão Especializada Permanente de’it. Ne'e sugestão,

Presidente, depende Presidente atu simu, simu! Mas la simu, la buat ida.

Obrigado.

Sr.ª Presidente: — Srs Deputados, ida-ne’e ohin ha'u lê anúncio da distribuição, já foi votado,

porquê  é que tem de votar oura vez isto? Estamos a fazer confusão. Por favor, Sr. Deputado sira uluk

ne'e mak ajuda ha'u bá. Ne'e anúncio, fó-sai de’it naran, está bem? La vota ida, tanba ita vota tiha ona,

ita tau ema hira-hira iha-ne'ebá ne'e, está votado. Ne'ebe, ha'u hanoin, claro. 

Ha'u sei  haree iha ponto de ordem rua, mas ha'u kaer Sr. Deputado Antoninho Bianco nia

liafuan: moras la moras, U. Eu quero ver, ita U duni ka lae, tanba iha Deputado sira ne'ebé mai husi

Legislatura anterior sofre coração, ne'ebé tem que iha check up berkala, periodicamente. Ne'ebe, ita la

bele hatete U, U ba ha'u-nia an, mas belum tentu ba ha'u-nia colega 64. Ha'u kaer Ita-Boot liafuan e os

64 Deputados que estão aqui presentes são testemunhas desta afirmação, está bem? Ne’e para ita la

bele sala. Ha'u-nia intenção di’ak, mas se lakohi, it’s ok!

Tuirmai, Sr. Deputado Aniceto Guterres, molok ha'u fó ba Sr. Deputado David, Sr. Deputado

Luís Roberto ho Sr.ª Deputada Olinda Guterres.

Ne'ebe, ha'u ba uluk Sr. Deputado Aniceto Guterres, um minuto por favor.

Sr. Aniceto Longuinhos Guterres Lopes (FRETILIN): — Obrigado.

Sr.ª Presidente, parece ita precisa halo uluk suspensão ne'e mak ita foin bele halo indigitação,

porque suspensão ne'e mak importante. Se la iha suspensão, Comissão Permanente la funciona. E

suspensão ne'e labele hanoin resolução ida be Ita-Boot sira dehan 41 ne'e passa ne'e, sim, ne’e ha'u

concorda passa, para aumenta serviço, ne'e la precisa ⅔, mas, para suspende ne'e ⅔, mínimo ⅔! Será

ita iha ka lae ⅔ para suspende? Ne'e mak problema. Tanba ne'e mak ha'u dehan, di’ak liu ita suspende,

halo tiha suspensão ne'e e ho prazo ida ne'ebé definido, tempo definido, semana ida ka semana rua,

husi sá data to’o data saida, decisão ne'e ita iha tiha ona bá mak ita halo indigitação. Labele agora,

tanba  corre  risco  que  ita  forma  uluk,  e  depois  suspensão  la  acontece  tanba  la  preenche  ⅔,  por

exemplo.

Obrigado.

Sr.ª  Presidente: — Srs. Deputados, ohin ha'u hatete ona, número 2 suspende, ne'ebe ita bá

discute buat mamuk ida. Aat liu mak ita be antigo mak dada bá, dada mai, eu suspendi! Claro, ha'u

suspende, ha'u hapara número 2, ne'ebe, ita lalika bá discute buat mamuk ida. 

Pontos de ordem para protestar não vale a pena. Mas, ha'u sei fó de’it, único ba Sr. Deputado

David, se permite, Srs. Deputados, iha razão ida. Maibé Sr. Deputado também fokus iha Ita-Boot nia

contestação tanba ohin saúde U, mas não para matéria do número 2. Está bem? 

Obrigado.

Sr. Deputado, um minuto.

Sr. David Dias Ximenes «Mandati» (FRETILIN): — Obrigado, Presidente. 

Maluk Deputado sira hotu, ita-nia condições la hanesan, ita iha historial de vida iha Timor

laran ne'e. Ne'e duni, ha'u-nia hanoin, vamos ter os pés bem assentes no chão e depois a gente faz

decisões. Não vale a pena vir com idealismos e depois prejudica o nosso parceiro. Não digo isto por

interesse, é claro que eu também digo a minha realidade. Esta realidade é crua e nua, e não podemos

fugir dai.

Muito obrigado, Presidente.

Sr.ª  Presidente: — Agradece, Sr. Deputado David, ba Ita-Boot nia bom senso e ha'u taka ba

ponto número 2, ha'u la fó tan ponto de ordem. Mas demarca ho ohin Ita-nia statement.

Ne'ebe, ha'u sei hato’o ida anúncio dos membros para o Conselho de Administração.

Sr.ª Secretária, já têm ai a lista, faz favor de fazer a leitura.

Sr.ª Secretária da Mesa (Virgínia Ana Belo):— Obrigada, Sr.ª Presidente.

«Excelentíssima, Sr.ª  Presidente do Parlamento Nacional,  ilustre  Deputada Maria  Fernanda

Lay,

Assunto:  Nomeação  membro  Conselho  Administração  Parlamento  Nacional  husi  Bancada

CNRT.

Excelência,

Tuirmai  ami haruka hela  lista  Deputados ne'ebé Bancada CNRT nomeia hodi sai  membro

Conselho  Administração  ba  Sr.ª  Presidente  do  Parlamento  Nacional,  ho  naran  hanesan  tuirmai:

Deputado Gabriel Soares, membro efetivo, Deputada Carminda Carlota, membro suplente.

Mak ne'e de’it, ba atenção no cooperação di’ak, ami hato’o obrigado wa’in.

Díli, 30 de julho de 2023

Vice-Presidente da Bancada do CNRT, Patrocínio Fernandes dos Reis».

«Excelentíssima Sr.ª Presidente do Parlamento Nacional, Dr. ª Maria Fernanda Lay.

Excelência,

Temos  a  honra  de  remeter,  em anexo,  a  lista  dos  Deputados  da  Bancada  Parlamentar  de

FRETILIN que integram ao Conselho de Administração.

Aceite Vossa Excelência os nossos melhores cumprimentos.

Díli, 28 de julho de 2023

David «Mandati» Dias Ximenes, O Vice-Presidente da Bancada FRETILIN».

«A lista dos Deputados que integram ao Conselho de Administração: Deputado Antoninho

Bianco, efetivo; Deputado Dario Madeira, suplente».

Obrigada.

«Excelentíssima Sr.ª Presidente do Parlamento Nacional, Sr.ª Maria Fernanda Lay.

Assunto: Apresentação do representante do Conselho de Administração.

Excelência, 

Por  este  meio  a  Bancada  Parlamentar  do  Partido  Democrático  vem  apresentar  a  Vossa

Excelência a apresentação do representante do Conselho de Administração do Partido Democrático a

Deputada Sancha Margarida Tilman.

Melhores comprimentos.

António da Conceição, Presidente da Bancada Parlamentar do PD.»

«Excelentíssima Sr.ª Presidente do Parlamento Nacional, Deputada Maria Fernanda Lay.

Assunto: Naran membro Conselho Administração.

Ho respeito,

Relaciona  ho  assunto  iha  leten,  ami  husi  Bancada  Parlamentar  KHUNTO  hato’o  ba  Sua

Excelência katak Bancada KHUNTO mai ho membro Conselho Administração mak ho naran hanesan

tuirmai: Sr.ª Deputada Irene Gonzaga Sarmento, efetivo; Sr.ª Deputada Olinda Guterres, suplente.

Mak ne'e de’it ami-nia pedido, ba Sua Excelência Sr.ª Presidente do Parlamento Nacional nia

consideração, hato’o obrigado wa’in.

Olinda Guterres, Presidente da Bancada KHUNTO».

«Excelentíssima, Sr.ª Presidente do Parlamento Nacional, Deputada Doutora Maria Fernanda

Lay.

Assunto: Conselho de Administração. 

Excelência, 

Baseia ba assunto refere, husi Bancada PLP hakarak hato’o ba Vossa Excelência katak, liuhosi

reunião, Bancada PLP decide ona hodi submete naran Conselho Administração ba efetivo no suplente

ne'ebé hanesan tuirmai: Deputado Adolfo Martins nu’udar efetivo, Deputado Abel dos Santos nu’udar

suplente. 

Mak ne'e de’it  husi Bancada PLP informa, ba Vossa Excelência  Presidente do Parlamento

Nacional nia colaboração di’ak, la haluha hato’o obrigado wa’in.

Díli, 28 de junho de 2023.

Maria Angelina Lopes Sarmento, Presidente da Bancada PLP».

Obrigada, Sr.ª Presidente.

Sr.ª Presidente: — Muitíssimo obrigada, Sr.ª Secretária.

Simplesmente  iha  pormenor  ida  que  ha'u  atu  husu  de’it  atenção  ba  Srs.  Presidentes  das

Bancadas. Ha'u la iha título Doutora, ne'ebe ha'u prefere Ita-Boot sira pronuncia Maria Fernanda Lay.

Ha'u la iha título ida-ne’e, ba ha'u todan se Ita-Boot sira tau e ha'u la merece.

Muito obrigada ba atenção.

E tuirmai, Sr. Deputado Antoninho Bianco iha ponto de ordem, um minuto.

Sr. Antoninho Bianco (FRETILIN): — Presidente, obrigado barak.

Sr.ª  Presidente: — Espera, Sr. Deputado. Ida-ne’e anúncio de’it,  ne'ebe, la iha debate. Ita-

Boot atu hakarak pronuncia, Ita-Boot sira mak fó naran! Pediu ponto de ordem, o que é?

Sr. Antoninho Bianco (FRETILIN): — Ha’u ponto de ordem, pedido esclarecimento ou ha'u

fó esclarecimento, ne'e regras, mas depende ha'u, ha’u atu fó e ha'u atu husu, ne'e Regimento prevê. Se

ha'u foti liman, significa ha'u atu ko’alia. Agora Presidente atu fó ida ne'ebé, ha'u ko’alia ka fó ponto

de ordem?

Sr.ª  Presidente: — Ponto de ordem. Tanba Ita-Boot atu discute ka saida? Tanba lista, naran

ne'e mai husi bancadas, agora atu ba discute saida? Ne'ebe, ha'u husu desculpa, ha'u fó ponto de ordem

ba Ita-Boot.

Sr. Antoninho Bianco (FRETILIN): — Di’ak. Se hanesan, Presidente, agenda ne'e mak sala,

tanba agenda ne'e dehan «Discussão e votação projeto de resolução atu hili», ne'e agenda ne'e tem que

muda. Ne'e ida be ha'u kaer ne'e.

Segundo, ha'u hakarak hatete de’it, Presidente, ida ohin ha'u discorda ho Presidente dehan por

competência  própria,  dehan  halo  suspensão  ne'e,  regras  la  prevista.  Agora,  se  Ita-Boot  suspende

agenda,  número  2  ok,  mas  suspende  ida  dehan  atu  ko’alia  kona-ba  tratamento  saúde nian  tanba

iniciativa própria, ne'e la loos! Mesmo 41 votos a favor também la iha direito atu suspende.

Ha'u ohin dehan tratamento saúde ne'e ema ida-idak bele  justifica  ba Presidente katak nia

situação  hanesan  ne'e,  é  obrigatoriamente  para  autorizar  tratamento  ba  li’ur.  Ne'e  Presidente  nia

competência para autorizar. Se ema ruma, tanba tratamento nia sente iha rai-laran la bele, pedido ba

Presidente,  autoriza,  e bele atribui buat ruma. Ne'e buat seluk, ne'e la  U ida. Então mak ne'e, iha

responsabilidade Ita-Boot atubele autoriza. Mak ne'e de’it, la'ós ha'u teri netik. Só que ha'u teri netik

ne'e mak ne'e, foin mak tama, atu suspende serviço, ne'e mak povo questiona.

Obrigado.

Sr.ª  Presidente:  — Deputado, tanba ita ne'e hatene malu hela be ha'u lakohi atu comenta.

Agenda ne'ebé ohin Ita-Boot temi ne’e atualizado ona, keta Ita-Boot discussão ne'e la loos. Anúncio,

ha'u lê tiha, está errado, ha'u husu desculpa tanba ita atualiza ita-nia agenda. Ne'ebe, ida sala mak iha-

ne'ebá, ha'u husu desculpa ba sala ida-ne’e.

Ne'ebe, iha pedido ponto de ordem ida, Sr. Deputado António Conceição, ha'u taka ona, ne'e

para ita bele sai husi ne’e.

Faz favor, Sr. Deputado.

Sr. António da Conceição (PD):— Muito obrigado, Sr.ª Presidente. 

Ha'u só hakarak foti ponto de ordem ne'e atu husu nafatin ita atu la’o bá, hakat tuir agenda, tuir

debate ne'e rasik. Não vamos sempre complicar as coisas, meramente por complicar! Este é um órgão

soberano, mas complicar só por complicar, também o povo está a escutar e está também a ver.

Obrigado.

Sr.ª  Presidente:  — Muitíssimo obrigado,  Srs.  Deputados,  liuliu  ba  Sr.  Deputado  António

Conceição. Concordo completamente consigo.

Ha'u hanoin, ita remata ita-nia sessão ba ohin. E, Srs. Deputados, mais uma vez, ha'u husu atu

aban  tau-matan  ba  mesa  das  comissões,  tanba  ita  tem  que  hetan  malu  molok  hatama  ita-nia

necessidades iha Orçamento Retificativo que vier, tanba tem a ver com custos ne'ebé ita la aprova iha

orçamentos anteriores. Se assim quiser, Ita-Boot sira bele ajuda ha'u iha encontro com presidente das

comissões ou mesa da comissão para ita reformula saida maka ita precisa, e se precisa, ita hatama iha

orçamento retificativo. Claro katak há uma questão que ha'u husu ba Ita-Boot sira, Srs. Deputados, ita

ko’alia de boca cheia Orçamento por Programa, mas transferências, virement, é uma confusão. Ne'ebe,

ha'u husu Srs. Deputados, ita mak tem que iha firmeza iha saida mak ita aprova, selae mai, ita buka

tuir fali la hetan. Ne'ebe, Governo halo nune’e, Parlamento la bele halo nune’e. Dala ida tan ha'u husu

ita-nia compreensão, tanba iha assunto balu que está fora da legislação vigente.

Muitíssimo obrigado, bom almoço. E Sr. Deputado sira bele hahú ohin em vez de hein aban,

para  forma  mesa  das  comissões,  tanba  assuntos  ohin  dadeer  barak  tebetebes  que  precisa  ita-nia

atenção.

Bom almoço e até amanha.

Horas hatudu tuku 12 liu minuto 42 meio dia.

